
Sənəd Beynəlxalq Özəl Sahibkarlıq Mərkəzinin dəstəyi ilə həyata keçirilən “İqtisadi 

islahatlara ekspert dəstəyi” layihəsi çərçivəsində hazırlanıb. 

 

 

 

 

 

 

 

 

 

 

Annotasiya 

Bu siyasət sənədində 2014-cü ilədək olan dövrdə Azərbaycan iqtisadiyyatında olan 

investisiya prosesləri və hökumətin investisiya siyasəti təhil olunub, 2015-ci ildən 

etibarən ölkənin neft-qaz gəlirlərinin azalması şəraitində  investisiya əsaslı artım 

modelinə keçid istiqamətində hökumətin qəbul etdiyi qərarlar və həyata keçirdiyi 

tədbirlər qiymətləndirilib və özəl investisiyaların stimullaşdırılması istiqamətində 

hökumət siyasətinin gücləndirilməsi üçün tövsiyələr işlənilib. 

 

 

 

 

 

Qısaltmalar  

 

ARDNF - Azərbaycan Respublikasının Dövlət Neft Fondu 

AÇG – “Azəri-Çıraq-Günəşli”  

AZN – Azərbaycan manatı  

CӘB – Cari Əməliyyatlar Balansı  

DİP – Dövlət İnvestisiya Proqramı 

DGK – Dövlət Gömrük Komitəsi  

DSK – Dövlət Statistika Komitəsi  

HPBS – Hasilatın Pat Bölgüsü Sazişi  

MBNP – Maliyyə Bazarlarına Nəzarət Palatası Publik Hüquqi Şəxsi 

ÜDM – Ümumi Daxili Məhsul 

SOCAR - Azərbaycan Respublikasının Dövlət Neft Şirkəti  

 

 

 

 

 



3 
 

 

 

 

 

 

Mündəricat 

 

 

Giriş ........................................................................................................................................       4 

 

I. İnvestisiya əsaslı artım modelinə keçidin zəruriliyi .................................................       5 

 

II. Azərbaycanda investisiya fəallığı: meyllər və problemlər .....................................     10 

 

III. İnvestisiyaların stimullaşdırılması siyasəti necə olmalıdır? ................................     27 

 

İnvestisiyaların stimullaşdırılması siyasətinin gücləndirilməsi üçün təklif və 

tövsiyələr ...............................................................................................................................     37  

 

Әlavə 1. Son illər Azərbaycanda biznes və investisiya mühitinin yaxşılaşdırılması 

istiqamətində qəbul edilən qərarlar və həyata keçirilən tədbirlər ..... ....................      40 

 

Әlavə 2. Dövlət investisiya təşviqi təsisatları və sənaye parkları haqqında ............   43 

 

 

 

 

 

 

 

 

 

 

 

 

 

 

 

 

 

 

 

 

 



4 
 

Giriş 
 

Müstəqilliyinin ilk 10 ilində iqtisadi sahədə Azərbaycan hökumətinin qarşısında 

duran başlıca məsələlərdən biri - həmin dövr üçün xarakterik olan son dərəcədə 

məhdud imkanlar daxilində ölkədə iqtisadi canlanmanı təmin edə biləcək investisiya 

fəallığını yaratmaq üçün - nəyin bahasına olursa olsun, ölkəyə xarici investisiyaların 

cəlb edilməsinə nail olmaqdı. Hökumətin cavab tapmalı olğuğu başlıca sual belə idi: 

investisiyanı haradan cəlb etməli? O zaman ölkənin müstəqilliyinə olan təhdidlər xarici 

investisiyanın cəlb edilməsində başlıca məhdudiyyət kimi çıxış edirdi. Buna uyğun 

olaraq, hökumət əsas diqqətini o zaman xarici investorların maraqları baxımından 

ölkəmizdə yeganə cəlbedici sahə olan neftqaz ehtiyatlarına yönəltdi və qısa müddətdə 

böyük həcmlərdə xarici investisiyanın ölkəyə cəlb edilməsinə nail oldu.  

Ölkənin “böyük neft gəlirləri” əldə etdiyi 2005-2014-cü illəri əhatə edən 10 ildə isə 

Azərbaycan hökumətinin sanki “investisiya qıtlığı”problemi olmadı. Hökumətin böyük 

maliyyə imkanları ona həm cari istehlaka yönəlik, həm də investisiya təyinatlı xərclərini 

sürətlə və böyük həcmlərdə artırmağa imkan verdi: ölkədə yüksək investisiya 

fəallığının əsas yükü məhz dövlətin üzərində oldu. Bu dövrdə hökumətin qarşısında 

duran əsas sual belə idi: investisiyaları haraya yönəltməli?  

2010-cu illərin əvvəllərində ölkə iqtisadiyyatının resurs gəlirlərindn asılılığının 

azaldılması məsələsi hökumətin əsas prioritetləri sırasına daxil edilərək ölkədə qeyri-

neft sektorunun inkişafı, iqtisadiyyatın və ixracın şaxələndirilməsi siyasəti bəyan edildi. 

Lakin bu məsələnin həllində də hökumətin əsas istinad nöqtəsi neft-qaz gəlirləri idi. 

2015-ci ildən etibarən ölkənin neft-qaz gəlirlərinin azalması yeni iqtisadi artım 

mənbələrinin hərəkətə gətirilməsi və investisiya fəallığının təmin rdilməsi baxımından 

yeni bir situasiya yaratdı: irimiqyasılı dövlət resurslarının bazasında iqtisadi artım 

imkanları artıq məhdudlaşıb və iqtisadi fəallığın ağırlıq mərkəzi biznesin (özəl 

investisiyaların) üzərinə keçirilməlidir. Bunun üçün həm daxili, həm də xarici mənbələr 

hesabına ölkə iqtisadiyyatına davamlı iqtisadi artımı təmin edə bələcək qədər 

investisiyaların cəlb edilməsi zəruridir. Yeni mərhələdə hökumətin qarşısında duran 

əsas suallar belədir: ölkə iqtisadiyyatının investisiya potensialını necə artırmalı? 

İnvestisiyaları necə cəlb etməli? Malik olduğumuz resurslardan necə səmərəli istifadə etməli?   

Bu mərhələdə hökumətin, daxili və xarici investisiyaları stimullaşdırmaq üçün 

əvvəlki mıərhələlərdən tamamilə fərqli yeni bir investisiya siyasəti həyata keçirməsi 

zəruridir. 2015-ci ilin sonlarından etibarən hökumət ölkədə biznes mühitinin 

yaxşılaşdırılması, qeyri-neft sektorunun inkişafı və qeyri-neft ixracının dəstəklənməsi 

istiqamətində əhəmiyyətli qərarlar verməkdə və tədbirlər həyata keçirməkdədir. Bu 

siyasət sənədində hökumətin son qərar və tədbirlərinin ölkədə biznes əsaslı investisiya 

fəallığına nail olmaq və davamlı iqtisadi artımın yeni mənbələrini ortaya qoymaq 

baxımından qiymətləndirilib, habelə hökumətin stimullaşdırıcı investisiya siyasətinin 

gücləndirilməsi istiqamətində tövsiyələr işlənilib.    

 

 

 

 



5 
 

I. İnvestisiya əsaslı artım modelinə keçidin zəruriliyi 
 

Dövlət müstəqilliyini bərpa etməsinin ilk illərində dərin tənəzzül yaşayan, 90-cı 

illərin ortalarından start verilən iqtisadi islahatlarla tədricən canlanmağa başlayan 

Azərbaycan iqtisadiyyatı ölkənin ilk beynəlxalq neft-qaz sazişi olan “Azəri-Çıraq-

Günəşli” HPBS1 çərçivəsində neft hasilatının tədricən artması ilə (2000-ci illərin 

əvvəllərində) yeni bir mərhələyə - “neft gəlirləri “bum”u hesabına iqtisadi artım” 

adlandıra biləcəyimiz dövrə - qədəm qoydu: bir tərəfdən, ölkədə neft hasilatı və ixracı 

həcmlərinin kəskin artması, digər tərəfdən isə, dünya neft bazarının sərfəli 

konyunkturası (neftin yüksək qiymətləri) təqribən 10 illik bir dövrdə (2005-2014-cü illər 

ərzində) Azərbaycan hökumətinə böyük miqdarda neft gəlirləri  əldə etməyə və bunun 

hesabına sürətli iqtisadi artıma nail olmağa imkan verdi.  

Ölkənin neft gəlirləri qısa bir müddətdə sürətlə artdı: əvvəlki illə müqayisədə 

ARDNF-in gəlirləri 2005-ci ildə 2 dəfə, 2008-ci ildə isə 6.6 dəfədən çox artdı.  2006-cı ildə 

Fondun illik gəliləri 1.1 milyard ABŞ dolları olmuşdusa, 2008-ci ildə bu göstərici 14.5 

milyard, 2011-ci ildə isə 19.8 milyard ABŞ dolları olub (bu həm də Fonda il ərzində 

daxilolmaların maksimum göstəicisidir). 2010-2014-cü illər dövründə Fondun illik 

gəlirlərinin səviyyəsi hər il 16 milyard ABŞ dollarından çox olub. Fondun gəlirləri 

artdıqca onun illik xərcləmələri də sürətlə böyüyüb: 2005-ci ildə illik xərclərin məbləği 

233.0 milyon AZN olmuşdusa, 2008-ci ildə 4.3 milyard, 2013-cü ildə isə 12.3 milyard 

AZN olub2. Hesablamalar göstərir ki, 2005-ci illə müqayisədə 2013-cü ildə Fondun illik 

gəlirləri 24.6 dəfə, illik xərcləri isə 52.8 dəfə artıb.  

Ümumiyyətlə, 2005-2015-ci illər dövründə ARDNF-in cəmi gəlirləri təqribən 100.0 

mlrd. AZN məbləğində olub ki, bunun təqribən 70.0 mlrd. AZN-i müxtəlif istiqamətlərə 

xərclənib. Xərclənən ümumi vəsaitin 63.7 mlrd. AZN-i (yaxud 90.9 faizi) dövlət 

büdcəsinə transfer edilib, qalanı isə Fonddan birbaşa maliyyələşdirilən layihələrə 

yönəldilib.  

AÇG HPBS üzrə xarici podratçı şirkətlərin Azərbaycan Respublikasının dövlət 

büdcəsinə mənfəət vergisi üzrə ümumi ödənişlərinin məbləği 2006-cı ildə 972.0 mln., 

2007-ci ildə 2.0 milyard, 2008-ci ildə  isə 2.2 mlrd. AZN məbləğində olub. 2009-cu ildə 

həm şirkətlərə çatan neftin həcminin azalması, həm də dünya bazarında neftin 

qiymətinin düşməsi ilə bu ödənişlərin məbləği 2008-ci illə müqayisədə 3.7 dəfə azalsa 

da, neftin dünya bazar qiymətlərinin qalxması ilə 2010-cu ildən bu ödənişlərin məbləği 

ildən ilə artdı və 2013-cü ildə 1.4 mlrd. AZN səviyyəsinə çatdı3. Hesablamalara əsasən, 

ümumiyyətlə 2006-2015-ci illər dövründə HPBS-lər çərçivəsində xarici podratçı şirkətlər 

tərəfindən ölkəmizin dövlət büdcəsinə təqribən 12.5 milyard AZN məbləğində vəsait 

ödənilib.  

Əlbəttə ki, əldə olunan böyük neft gəlirləri hökumətə həm dövlət büdcəsi, həm də 

birbaşa ARDNF vasitəsilə ölkənin sosial-iqtisadi inkişafı üzrə ən müxtəlif layihələri 

maliyyələşdirmək, o cümlədən irimiqyaslı investisiya layihələrini həyata keçirmək 

                                                           
1 “Azəri-Çıraq-Günəşli” HPBS (həm də “Əsrin müqaviləsi” kimi tanınır) 1994-cü il sentyabrın 20-də imzalanmış, 
layihə üzrə ilkin neftin hasilatına 1997-ci ilin noyabrında başlanmışdır   
2 ARDNF-in gəlir və xərcləri ilə bağlı bütün məlumatlar Fondun hesabatlarından götürülüb; http://oilfund.az/  
3 Məlumatlar Azərbaycan Respublikasının Maliyyə Nazirliyinin illik büdcə qanunu layihələri ilə birlikdə Milli Məclisə 
təqdim eddiyi büdcə sənədləri toplusundan götürülüb  

http://oilfund.az/

üçün böyük imkanlar yaratmış oldu. Hökumət fəal “fiskal genişlənmə” siyasətini 

reallaşdırdı: Azərbaycanın dövlət büdcəsinin xərcləri ilk dəfə 2005-ci ildə 2 milyardlıq 

səviyyəyə (həm AZN, həm də ABŞ dolları ifadəsində) çatdığı halda, 2008-ci ildə 

xərclərin məbləği 10.8 milyard AZN (13.1 milyard ABŞ dolları), 2013-cü ildə isə 19.1 

milyard AZN (yaxud 24.4 milyard ABŞ dolları) səviyyəsində oldu, yəni dövlət 

büdcəsinin xərcləri 2005-ci illə müqayisədə 2008-ci ildə təqribən 5 dəfə, 2013-cü ildə isə 

9 dəfə çox olub.  

Dövlətin investisiya fəaliyyətinin dövlət büdcəsi vasitəsilə maliyyələşdirilməsi üçün 

nəzərdə tutulan  “dövlət əsaslı vəsait qoyuluşu (investisiya xərcləri)” xərc maddəsi üzrə 

birbaşa investisiya layihələrinə yönəldilən vəsaitin məbləğində 2005-ci illə (159.9 mln. 

AZN) müqayisədə 2013-cü ildə 42.3 dəfəlk artım baş vermişdi və məbləği 6.9 milyard 

AZN4 səviyyəsinə (büdcənin illik ümumi xərclərinin 36.1%-i qədər) çatmışdı. Bununla 

yanaşı, dövlət büdcəsinin başqa bölmə və maddələrindən (Prezidentin Ehtiyat Fondu, 

“İqtisadi fəaliyyət” bölməsi və s. kimi) də tikinti və investisiya məqsədlərinə vəsait 

ayrılırdı. Bunlar da nəzərə alındıqda, 2013-cü ildə dövlət büdcəsinin əsaslı xərclərinin 

məbləği 9.2 milyard manat, yəni büdcənin ümumi xərclərinin 48.2%-i qədər təşkil edib.  

Böyük neft gəlirləri həm də manatın məzənnəsinin möhkəmlənməsi ilə müşayiət 

olunub: 2006-cı ildə dövriyyəyə buraxılan yeni milli valyutanın ABŞ dolları ilə məzənnə 

kursu 1 dollar = 1 AZN idisə, 2008-ci ildə məzənnə 1 dollar = 0.80 AZN oldu, yəni 3 il 

ərzində milli valyutanın 20 faizlik möhkəmlənməsi baş verib (2014-cü ilin sonunda 

manatın məzənnəsi 1ABŞ dolları 0.7844 AZN olmuşdu)5.  

2005-2014-cü illər dövründə ölkənin xarici ticarət dövriyyəsi sürətlə böyüyüb: ixracın 

məbləği  2005-ci ildəki 4.3 milyarddan 2013-cü ildə 24.0 mlrd. ABŞ dolları səviyyəsinə 

(5.6 dəfəlik artım), idxal isə, müvafiq olaraq,  4.2 milyarddan 10.7 mlrd. ABŞ dollarına 

(2.5 dəfəlik artım) yüksəldi. İxracda xam neft və və neft məhsullarının payı 2005-ci ildə 

86.5% idisə, 2007-ci ildə isə 94.5% səviyyəsinə yüksəldi. 2008-2014-cü illər dövründə 

ixracın 94-95%-i xam neft, təbii qaz və neft məhsullarından ibarət olub. Ölkəyə idxal 

olunan malların tərkibində isə istehlak malları üstünlük təşkil edib6. Buna görə də 2005-

2015-ci illər dövründə ölkənin tədiyə balansının qeyri-neft sektoru üzrə cari 

əməliyyatlar balansında (CƏB) hər il böyük məbləğli kəsir yaranıb: belə kəsirin məbləği 

2005-ci ildə -1.5 mlrd., 2013-cü ildə -9.8 mlrd., 2015-ci ildə isə -6.8 mlrd. ABŞ dolları 

məbləğində olub. Hesablamalarımıza görə, 2005–2015-ci illər ərzində qeyri-neft sektoru 

üzrə CƏB kəsiri, kumulyativ olaraq, -61.6 milyard ABŞ dolları olub7.  

2014-cü ilin ikinci yarısında və 2015-ci il ərzində dünya bazarlarında neftin 

qiymətinin sürətlə aşağı düşməsi8 ölkənin neft-qaz gəlirlərinin kəskin azalmasına 

gətirib çıxardı: ARDNF-in gəlirləri 2014-cü ildə 16.2 milyar ABŞ dolları olduğu halda, 

2015-ci ildə 7.7 milyard (2.1 dəfəlik azalma), 2016-cı ildə isə təqribən 3.0 milyard ABŞ 

                                                           
4 Məlumatlar müvafiq illər üzrə büdcə icrası haqqında qanunlardan götürülüb  
5 https://www.cbar.az/other/azn-rates  
6 Məlumatlar Dövlət Gömrük Komitəsinin (DGK) və Dövlət Statistika Komitəsinin (DSK) statistik hesabatlarından 
götürülüb   
7 Azərbaycan Respublikası Mərkəzi Bankının müvafiq illər üzrə  Tədiyə Balansının hesabatları əsasında hesablanıb 
https://www.cbar.az/lpages/statistics/external-sector-statistics/   
8 Azərbaycan neftinin (“Azeri-Light”) orta illik satış (ixrac) qiyməti 2013-cü ildə 111.1 dol/bar., 2014-cü ildə isə 
100.9 dol./bar. olmuşdusa,  2015-ci ildə 51.0 dol./bar., 2016-cı ildə isə 45.1 dol./bar. səviyyəsində olub  

https://www.cbar.az/other/azn-rates
https://www.cbar.az/lpages/statistics/external-sector-statistics/

dolları məbləğində9 (2014-cü illə müqayisədə 5.4 dəfəlik azalma) olub.  Neft gəlirlərinin 

belə kəskin azalması ölkə iqtisadiyyatında bir sıra mənfi proseslərə gətirib çıxardı: i) 

maliyyə sabitliyi pozuldu və milli valyuta (AZN) sürətlə dəyər itirdi10, ölkənin valyuta 

ehtiyatları sürətli azalmaya məruz qaldı11; ii) iqtisadiyyatın dollarlaşması prosesi 

sürətləndi; iii) Mərkəzi Bankın uçot dərəcəsi və kredit faizləri kəskin yüksəldi; iv) bank 

sektoru borc böhranı ilə üzləşdi və iflas prosesləri başladı12; v) dövlət xərcləmələrində, 

xüsusilə dövlət əsaslı vəsait qoyuluşlarında böyük ixtisarlar baş verdi13 və s.  

 Bütün bunlar ölkədə iqtisadi artım templərinin kəskin azalması ilə nəticələndi: 2000-

ci ildən sonrakı dövrdə ilk dəfə olaraq 2016-cı ildə ölkədə ÜDM-in real artım sürəti 

mənfi işarəli (-3.1%) oldu (diaqram 1). 2000-2009-cu illər dövründə Azərbaycanda illik 

real artım templəri hər zaman təqribən 10 faiz və bundan yüksək olub. Real artım 

templərinin daha yüksək olduğu 2005, 2006 və 2007-ci illərdə belə yüksəliş məhz neft 

sektorundakı kəskin böyümələrlə bağlı olub.  2010-cu ildən sonrakı dövrdə isə neft 

hasilatı həcmlərinin azlması ilə neft-qaz sektoru üzrə ÜDM-in real artım templəri də 

aşağı düşüb.  

 

 
Diaqram 1. Azərbaycanda ÜDM-in real artım templərinin dəyişilməsi, əvvəlki ilə 

nisbətən, faizlə (Mənbə: Dövlət Statistika Komitəsi)  

Neft-qaz sektorundan fərqli olaraq, qeyri-neft sektorunda yaranan ÜDM-in artım 

tempi əyrisi 2000-2014-cü illər dövründə (2008-ci və 2009-cu illər istisna olmaqla) elə 

kəskin dəyişikliklərə məruz qalmayıb (əksər illərdə təqribən 10% ətrafında olub). Qeyri-

neft sektorunda olan belə artımlar əslində hökumətin neft-qaz gəlirlərinin əhəmiyyətli 

                                                           
9 http://oilfund.az/  
10 2015-ci il ərzində Mərkəzi Bank 2 dəfə (ilin əvvəlində və ilin sonunda) devalvasiyaya getməyə məcbur oldu və 1 il 
ərzində milli valyuta ABŞ dollarına nəzərən 2 dəfəyədək  dəyər itirdi (0.78 AZN-dən 1.55 AZN-ə düşdü), 2016-cı ildə 
isə hətta hətta 1.80-dək azaldı  
11 2014-cü ilin iyulunda Mərkəzi Bankı valyuta ehtiyatları 15.2 milyard ABŞ dolları olduğu halda, 2016-cı ilin 
əvvəllərində 4.0 milyard dollar səviyyəsində olub. Bundan başqa. 2015-ci ildə ARDNF-in ehtiyatları da təqribən 3.5 
milyard ABŞ dolları məbləğində azalmışdı  
12 Ölkədə fəaliyyət göstərən kommersiya banklarının sayı 2015-ci ilin birinci yarısında 45-dən 2016-cı ilin sonunadək 
32-yə düşdü  
13 2016-cı ildə dövlət büdcəsinin investisiya xərclərinin məbləği cəmi 2707.1 mln. manat olub ki, bu da 2013-cü 
ildəkindən 2.5 dəfə azdır 

http://oilfund.az/

hissəsini iqtisadiyyata yönəltməsindən qaynaqlanıb (bu hipotez araşdırmanın ikinci 

hissəsindəki təhlillə təsdiq olunur). Neft gəlirlərinin (uyğun olaraq həm də hökumət 

xərcləmələrinin) azalması qeyri-neft sektorunda da ÜDM-in artım templərinin sürətlə 

aşağı düşməsinə gətirib çıxarıb: 2016-cı ildə bu sektorda yaradılan ÜDM-in real artım 

sürəti mənfi işarəli (-4.5%) olub.   

Neft-qaz gəlirlərinin kəskin azalması ilə hökumətin indiyəcən həyata keçirdiyi təbii 

resurs gəlirlərinə əsaslanan artım siyasətindən imtina etməsi qaçılmaz olub. 

Azərbaycan Respublikası Prezidentinin 6 dekabr 2016-cı il tarixli Fərmanı ilə təsdiq 

edilmiş “Azərbaycan Respublikasının milli iqtisadiyyat perspektivi üzrə Strateji Yol 

Xəritəsi”ndə qeyd olunur ki, “2014-cü ilin sonlarından etibarən dünya əmtəə 

bazarlarında enerji daşıyıcılarının qiymətinin kəskin aşağı düşməsi Azərbaycanın xarici 

valyuta gəlirlərinin azalması ilə müşayiət olunmuşdur ki, bu da son 10 il ərzində 

reallaşdırılmış iqtisadi artım modelinin maliyyələşdirilməsi imkanlarını 

məhdudlaşdırmışdır. Neft gəlirlərinin azalması öz növbəsində yeni iqtisadi artım 

yanaşmasına transformasiya zərurətini daha da gücləndirmişdir”14. 

İqtisadi ədəbiyyatlarda15 göstərildiyi kimi, iqtisadi artımın mühüm struktur 

mənbələri istehsal amilləri (xüsusilə təbii resurslar), investisiyalar və innovasiyalar 

hesab olunur. Hazırda ölkədə innovasiya infrastrukturunun, təhsilin və ümumən 

“insan kapital”ının inkişaf səviyyəsi qısa müddətdə innovasiyalara əsaslanan inkişaf 

modelinə keçidi mükünsüz edir16. Buna görə də indiki mərhələdə Azərbaycanda 

iqtisadi artımın əsas mənbəyi özəl (xüsusi) investisiyalar ola bilər.  

Azərbaycan hökuməti ölkənin neft gəlirlərindən asılılıq səviyyəsini azaltmaq üçün 

iqtisadiyyatın və ixracın şaxələndirilməsi siyasətini çoxdan bəyan edib17.  Bunun 

reallaşdırılması qeyri-neft sahələrinə həm daxili, həm də xarizi mənbələrdən böyük 

həcmlərdə investisiya cəlb edilməsini zəruri edir. Bununla bağlı hökumət hətta 2025-ci 

ilədək qeyri-neft sektoruna birbaşa xarici investisiyaların (BXİ) qeyri-neft ÜDM-dəki 

payının 4 faizə çatdırılmasına nail olmağı (2015-ci ildə bu göstərici 2,6 faiz olub) 

hədəfləyib18.    

Nazirlər Kabinetinin 2015-ci ilin doqquz ayının sosial-iqtisadi inkişafının yekunlarına 

və qarşıda duran vəzifələrə həsr olunmuş iclasında Azərbaycan Respublikasının dövlət 

başçısı ölkədə iqtisadi islahatların dərinləşdirilməsini, biznes mühitinin yaxşılaşdırılma-

sını, xarici investisiyaların qeyri-neft sektoruna cəlb edilməsini qarşıda duran prioritet 

məsələlər kimi qeyd edib. O xüsusi olaraq vurğulayıb ki, “biz çalışmalıyıq ki, 

investisiya iqlimini daha da yaxşılaşdıraq və bu sahədə əlavə tədbirlər görüləcəkdir”19. 

2015-ci ilin ortalarından etibarən ölkədə biznes və investisiya mühitinin 

yaxşılaşdırılması, investisiyaların təşviq edilməsi, yerli istehsalın himayə edilməsi və 

daxili bazarın qorunması,  qeyri-neft ixracının stimullaşdırılması istiqamətində çox 

                                                           
14 http://www.e-qanun.az/framework/34254  
15 Məsələn: Портер М.Е. Международная конкуренция. Москва: «Дело», 1993 
16 Bu barədə bax: Azərbaycan: Ölkə üzrə İqtisadi Memorandum -- Yeni ipək yolu –ixrac hesabına diversifikasiya. 
Dünya Bankı, 2009. (Hesabat No. 44365-AZ)  
17 “Azərbaycan2020: Gələcəyə baxış” İnkişaf Konsepsiyası (Azərbaycan Respublikasının Prezidentinin 29 dekabr 
2012-ci il tarixli (800 saylı) Fərmanı ilə təsdiq edilib) 
18 Azərbaycan Respublikasının milli iqtisadiyyat perspektivi üzrə Strateji Yol Xəritəsi, səh. 54 
19 http://www.president.az/articles/16373  

http://www.e-qanun.az/framework/34254
http://www.president.az/articles/16373

sayda qərarlar qəbul edilib və tədbirlər həyata keçirilib. Belə qərar və tədbirlərin 

sırasında lisenziyalaşdırma şərtlərinin asanlaşdırılması, sahibkarlıq sahəsində olan 

yoxlamaların 2 il müddətinə qismən dayandırılmasını, bir sıra kənd təsərrüfatı 

məhsullarının istehsalının subsidiyalaşdırılmasını, investisiya və ixrac təşviqi 

güzətşlərinin tətiqininin əhəmiyyəti xüsusilə vurğulanmalıdır. (Qeyd: son zamanlar bu 

istiqamətdə qəbul edilən qərarların və həyata keçirilən tədbirlərin geniş siyahısı tədqiqatın 

sonunda -  Əlavə 1-də - təqdim edilib).   

İnvestisiya fəaliyyətinin stimullaşdırılması sahəsində “investisiya təşviqi sənədi”nin20 

tətbiqi xüsusilə qeyd edilməlidir.  İnvestisiya təşviqi sənədini almış hüquqi şəxslər və 

fərdi sahibkarlar həmin sənədi aldığı tarixdən 7 il müddətinə bütün növ vergi və idxal 

rüsumları üzrə güzəştlər əldə edirlər. Qeyri-neft ixracının təşviqi məqsədiylə qeyri-neft 

məhsullarının ixracı ilə məşğul olan şəxslərə dövlət büdcəsinin vəsaiti hesabına ixrac 

təşviqi ödənilməsi21 də ixracyönümlü istehsala investisiyaları təşviq edən addımdır. 

İxrac təşviqi şamil olunan malların siyahısında22 olan məhsulların növündən asılı 

olaraq, sahibkarlara ixrac etdikləri qeyri-neft məhsullarının gömrük dəyərinin 3 faizdən 

6 faizədək hissəsi büdcə vəsaitləri hesabına geri ödənilir.  

Milli iqtisadiyyat perspektivi üzrə Strateji Yol Xəritəsində vurğulanır ki, düzgün 

stimullar sisteminin qurulması iqtisadiyyata investisiyaların (xüsusilə xarici) cəlb 

edilməsinə yardım göstərə bilər. Bununla belə orada qeyd edilir ki:“ iqtisadi inkişafı 

təmin etmək üçün bu alətlər artıq Azərbaycanda tətbiq edilir. Gələcək illərdə stimullar 

davamlı olaraq yenidən nəzərdən keçiriləcək və yenilənəcəkdir”23.  

Buna görə də araşdırma çərçivəsində cavabını axtardığımız əsas suallar belədir:  

i) son 2 ildə (2015-2016-cı illərdə) hökumətin qəbul etdiyi qərarlar və atılan 

addımlar ölkədə investisiya mühitini yaxşılaşdırmaq və qeyri-neft sektoruna 

kifayət qədər yerli (özəl) və xarici birbaşa investisiyaları cəlb etmək üçün 

yetərlidirmi?  

ii) Ölkənin qeyri-neft sektoruna həm yerli özəl, həm də xarici birbaşa  investisiyaları 

stimullaşdırmaq üçün hökumətin siyasətində daha nələr  dəyişməlidir?   

 

 

 

 

 

 

 

 

 

 

 

 

                                                           
20 http://e-qanun.az/framework/31870  
21 http://www.president.az/articles/17948  
22 http://cabmin.gov.az/?/az/pressreliz/view/2071/  
23 http://www.e-qanun.az/framework/34254  

http://e-qanun.az/framework/31870
http://www.president.az/articles/17948
http://cabmin.gov.az/?/az/pressreliz/view/2071/
http://www.e-qanun.az/framework/34254

II. Azərbaycanda investisiya fəallığı: meyllər və problemlər 

Məlum olduğu kimi, ölkə iqtisadiyyatına yönəldilən bütün investisiyalar 2 

mənbədən ola bilər: daxili və xarici mənbələr.  

DSK-nın məlumatları əsasında aparılan hesablamalar göstərir ki, 2000-2014-cü illər 

dövründə ölkə iqtisadiyyatına ümumilikdə 158.6 milyard AZN məbləğində (təqribən 

193.0 milyard ABŞ dolları) investisiya yatırılıb ki, bunun da 75.7 milyard AZN-i (90.6 

milyard ABŞ doları) yaxud 39.2%-i xarici investisiya, 82.9 milyard AZN-n (102.4 

milyard ABŞ dolları) yaxud 60.8%-i isə daxili investisiya olub (müqayisə üçün: 2000-

2016-cı ildə ümumi investisiyaların məbləği 201.5 milyard manat olub ki, bunun da 

51.1%-i xarici, qalan 48.9%-i yerli mənbələrdən olub)24.  

2000-2013-cü illər dövründə (yalnız 2009-cu il istisna olmaqla) ölkə iqtisadiyyatına 

yönəldilən həm xarici, həm də daxili investisiyaların məbləği  ildən ilə artıb (diaqram 2).  

 
Diaqram 2. Azərbaycan iqtisadiyyatına yönəldilən xarici (ABŞ dollarında) və daxili (AZN-

lə) investisiyaların məbləğinin dinamikası (mənbə: DSK) 

2014-2016-cı illərdə isə həm xarici, həm də daxili investisiyaların əvvəlki ilə 

müqayisədə azalması  baş verir, amma daxili investisiyaların məbləğinin daha sürətlə 

azalması müşahidə olunur: 2016-cı ildə daxili investisiyaların məbləği 2013-cü ildəkinin 

yarısı qədər olub, yəni 2 dəfə azalıb.  

Əsas kapitala investisiyanın sektoral strukturu. DSK-nın məlumatları əsasında 

aparılan hesablamal göstərir ki, 2000-2016-cı illər dövründə ölkə iqtisadiyyatına 

yönəldilən 201.5 milyard AZN məbləğində  ümumi investisiyanın 167.0 milyardı 

(82.9%) əsas kapitala yönəldilib25. Bu müddətdə əsas kapitala yönəldilən investisiyanın 

əsas 3 prioriteti neft-qaz sənayesi,  nəqliyyat və anbar təsərrüfatı, bir də tikinti sektoru 

olub (cədvəl 1).  

 

 

 

                                                           
24 http://www.stat.gov.az/source/finance/  
25 DSK-nın məlumatları ( http://www.azstat.org/MESearch/details ) əsasında hesablanıb 

http://www.stat.gov.az/source/finance/
http://www.azstat.org/MESearch/details

Cədvəl 1 

2000-2016-cı illər dövründə ölkə iqtisadiyyatında əsas kapitala yönəldilən  

ümumi investisiyanın sahələr üzrə bölgüsü  

İqtisadiyyatın sahələri Əsas kapitala 
investisiyanın məbləği 

(milyard AZN) 

Ümumi 
yekunda xüsu-

si çəkisi (%) 

Neft-qaz sənayesi 61.4 36.8 

Nəqliyyat və anbar təsərrüfatı 21.7 13.0 

Tikinti 16.7 10.0 

Dövlət idarəetməsi və müdafiə; sosial təminat 8.0 4.8 

Elektrik enerjisi, qaz və buxar istehsalı  6.4 3.8 

Emal sənayesi sahələri 6.3 3.8 

Su təchizatı, tullantıların təmizlənməsi və emalı 5.7 3.4 

İstirahət, əyləncə və incəsənət sahələri 5.3 3.2 

Kənd təsərrüfatı, meşə təsərrüfatı və balıqçılıq  4.2 2.5 

Təhsil 3.8 2.3 

Ticarət və nəqliyyat vasitələrinin təmiri 3.6 2.2 

İnformasiya və rabitə 2.9 1.7 

Əhaliyə səhiyyə və sosial xidmətlərin göstərilməsi  2.6 1.6 

Turistlərin yerləşdirilməsi və ictimai iaşə 1.5 0.9 

Digərləri  16.9 10.1 

Yekun  167.0 100.0 

(Mənbə: DSK-nın məlumatları əsasında müəllif tərəfindən hesablanıb) 

2000-2014-cü illərdə qeyri-neft sektorunda əsas kapitala yönəldilən investisiyaların 

məbləği davamlı olaraq artıb: 2003-cü ildə bu sektorda əsas kapitala yönəldilmiş 

investisiyaların məbləği 1.0 milyard AZN olduğu halda, 2013-cü ildə təqribən 12.8 

milyard AZN olub, yəni 12 dəfədən çox artıb (diaqram 3).  

 
Diaqram 3. Azərbaycanda neft-qaz və qeyri-neft sektorları üzrə əsas kapitala investisiyaların 

məbləğinin dinamikası, mln. AZN (mənbə: DSK) 

Müqayisə üçün: qeyri-neft sektorunda yaradılan illik ÜDM-in nominal miqdarı 

həmin dövrdə 4.4 milyarddan 30.5 milyard manata yüksəlib, yəni 6.9 dəfə artıb.  

2007-2014-cü illər dövründə qeyri-neft sektoruna26 yönəldilən investisiyaların 

məbləği neft-qaz sənayesini üstələyib, hətta 2008-2014-cü illər dövründə bu üstələmə 2-

3 dəfə təşkil edib. Son 3 ildə (2014-2016-cı illərdə) qeyri-neft sektorunda əsas kapitala 

sərmayələrin məbləği ildən-ilə azaldığı halda, neft sektoruna investisiyalar tədricən 

artmaqda davam edir: 2016-cı ildə ölkə iqtisadiyyatında əsas kapitala yönəldilən bütün 

investisiyanın 54.8 faizi neft sektorunda reallaşdırılıb27.  

Qeyri-neft sektoruna yönəldilən investisiyaların məbləği 2010-cu ildə qeyri-neft 

ÜDM-nin 36.2%-i, 2013-cü ildə 41.8%-i, 2015-ci ildə isə 25.6%-i qədər olub.  

Xarici investisiyalar. Yuxarıda artıq qeyd olunduğu kimi, 2000-2016-cı illər ərzində 

ölkəmizə 111.5 milyard ABŞ dollarına ekvivalent məbləğində xarici investisiya cəlb 

edilib: bu həmin müddət ərzində ölkə iqtisadiyyatına yönəldilən bütün investisiyanın 

51.1%-i qədərdir. Bu investisiyaların əksər hissəsi (məsələn, 2000-ci ildə 58.9%-i, 2005-ci 

ildə 77.7%-i, 2010-cu ildə 35.8%-i və 2014-cü ildə 57.5%-i və s.) hər zaman neft-qaz 

sektoruna yönəldilib  (diaqram 4).  

 
Diaqram 4. Azərbaycan iqtisadiyyatına yönəldilən xarici investisiyaların strukturu,  

mln. ABŞ dolları ilə (Mənbə: DSK)  

Xarici investisiyaların üstünlük təşkil etdiyi digər sahə maliyyə kreditləri (beynəlxalq 

maliyyə qurumlarından hökumətin aldığı kreditlər, bankların xaricdən cəlb etdiyi 

resurslar və s.) olub: bunların məbləği 2000-ci ildə 262.9 mln. (bütün xarici 

investisiyaların 28.4%-i), 2010-cu ildə 2.4 milyard. (41.3%-i), 2014-cü ildə isə 1.9 milyard 

AZN (16.1%-i) təşkil edib.  

Birgə və xarici investisiyalı müəssisələr formasında ölkə iqtisadiyyatıa cəlb edilən 

sərmayələrin cəmi xarici sərmayələrdə payı 2005-ci ildə 4.7%, 2010-cu ildə 8.0%, 2014-cü 

ildə 11.3%, 2016-cı ildə isə 16.8% olub. Son illər bu növ birbaşa investisiyaların məbləği 

                                                           
26 Qeyd etməliyik ki, DSK-nın hesabatlarında investisiyaların neft və qeyri-neft sektorları üzrə bölgüsü zamanı 
istifadə etdiyi metodologiya BVF-nin metodologiyasından müəyyən qədər fərqlənir: BVF-nin neft sektoruna aid 
etdiyi bir sıra fəaliyyətləri DSK qeyri-neft sektorunda nəzərə alır  
27 Qeyd: burada dollar-manat məzənnəsində baş verən dəyişikliyin təsiri nəzərə alınmalıdır 

ildən-ilə artır: 2005-ci ildə bunların məbləği 230.5 mln., 2010-cu ildə 659.6 mln. ABŞ 

dolları olubsa, 2014-cü ildə 1.3 milyard və 2016-cı ildə 1.7 milyard ABŞ doları 

səviyyəsinə çatıb (diaqram 4). Bu növ xarici investisiyaların məbləğində son illər həm də 

kəskin volotillik görünür: bunların məbləği əvvəlki illə müqayisədə 2015-ci ildə 35% 

azaldığı halda, 2016-cı ildə təqribən 2 dəfə artıb.  

Ümumiyyətlə, 2000-2016-cı illər dövründə ölkə iqtisadiyyatına cəlb edilən 111.5 

milyard ABŞ doları məbləğində ümumi xarici investisiyanın 61.9 milyardı (yaxud 

55.5%-i) neft–qaz sektoruna yönəldilib. Xarici investisiyaların 27.4 milyardı (24.6%-i) 

maliyyə krediləri, 10.1 milyardı (9.1%-i) birgə və xarici investisiyalı müəssisələr, qalan 

12.0 milyardı (10.8%-i) isə digər istiqamətlərlə (bonuslar, portfel investisiyalar və s.) 

bağlı olub.  

Müqayisə üçün: 2005-2015-ci illər dövründə neft sektoruna yönəldilən xarici 

investisiyaları nəzərə almasaq, ölkə iqtisadiyyatına bütün formalarda cəlb edilən xarici 

investisiyanın ümumi (kumulyativ) məbləği 43.1 milyard ABŞ dolları olub. Bu, həmin 

dövrdə ölkəınin tədiyə balansının yalnız qeyri-neft sektoru üzrə CƏB kəsirinin 

kumulyativ məbləğindən 18.5 milyard ABŞ dolları azdır.   

Xarici investisiyaların sahə strukturunda əsas yer tutan mədənçıxarma sənayesidir. 

Bundan başqa nəqliyyat və anbar təsərrüfatı, habelə elektroenergetika xarici 

investisiyaların əsas maraq dairəsində olduğu sahələrdir. 2010-cu ildən sonra xarici 

investorların tikinti sektoruna marağının artması müşahidə olunur: xarici sərmayələrin 

2010-cu ildə 2.5%-i, 2013-cü ildə 4.0%-i, 2014-cü ildə 6.1%-i, 2015-ci ildə isə 9.2%-i 

tikintiyə yönəldilib.  

Ölkəmizdə emal sənayesi müəssisələrinin yaradılması xarici investorların xüsusi 

maraq dairəsində olmayıb: 2000-2015-ci illər dövründə ölkə iqtisadiyyatına cəlb edilən 

86.7 milyard manatlıq xarici investisiyanın cəmi 319.4 milyon manatı (yaxud 0.4%-i) 

emal sənayesi sahələrinə yönəldilib,  bu vəsaitin 301 milyon manatı 2009-cu ilədək olan 

dövrə aiddir. 2010-cu ildən sonrakı dövrdə emal sənayesi sahələri ümumiyyətlə xarici 

investorlar üçün maraq doğurmayıb (diaqram 5).   

 

 
Diaqram 5. Azərbaycanın emal sənayesinə yönəldilən xarici investisiyaların dinamikası,  

mln. AZN-lə (Mənbə: DSK)  

Təhlil olunan dövrdə ölkənin emal sənayesinə ən çox xarici investisiya 2004-cü ildə 

daxil olub: 75.7 milyon manat (bütün xarici investisiyanın 2.1%-i qədər). 2009-cu ilədək 

emal sənayesi sahələrinə cəlb edilən xarici investisiyalar qida məhsulları istehsalı, 

kimya sənayesi, metallurgiya, maşən və avadanlıqlar istehsalı və bir sıra başqa 

istehsallara yönəldilmişdi. 2010-2014-cü illəri əhatə edən 5 ildə isə emal sahələrinə cəlb 

edilən xarici investisiyaların ümumi məbləği cəmi 2.5 milyon manat olub: həmin vəsait  

maşın və avadanlıqların quraşdırılması və təmirinə yönəldilib. 2015-ci ildəki 16.2 mln. 

manatlıq xarici sərmayə isə tikinti məmulatlarının istehsalına yönəldilib28.  

Beləliklə, 2009-cu ildən sonra xarici investorlar ölkəmizdə ticari əmtəələrə investisiya 

yönəltməkdə maraqlı olmayıblar.   

Daxili investisiyalar. 2000-2015-ci illər dövründə daxili mənbələrdən əsas kapitala 

cəmi 91.9 milyard AZN sərmayə yönəldilib ki, bunun da 63.0 milyardı (68.6%-i) dövlət, 

qalan 28.9 milyardı (31.4%-i) isə qeyri-dövlət mülkiyyətinə mənsub olub.  

2000-2003-cü illər dövründə həm dövlət, həm də qeyri-dövlət investisiyalarının 

miqdarı çox kiçik məbləğ təşkil edib və təqribən bərabər olub, lakin 2004-2005-ci illərdə 

qeyri-dövlət mənbələrindən olan investisiyalar daha üstün paya malik olub (2005-ci 

ildə qeyri-dövlət  investisiyalarının məbləği 1 milyard AZN-i ötüb). 2005-ci ildən 

başlayaraq dövlət investisiyalarının sürətli artımı başlayıb: 2005-2007-ci illər dövründə 

hər il bu investisiyaların məbləği əvvəlki illə müqayisədə 2 dəfədən çox artıb, 2008-ci 

ildə isə artım tempi 60%-ə bərabər olub. Nəticədə, 2008-ci ildə dövlət investisiyalarının 

məbləği (5.7 milyard AZN) 2004-cü ildə olduğundan 14 dəfə çox olub (diaqram 6). 2007-

2013-cü illər dövründə daxili investisiyaların 70%-nə qədəri dövlət investisiyalarının 

payına düşüb.  

 
Diaqram 6. Әsas kapitala yönəldilən daxili investisiyaları mülkiyyət strukturu, mln. AZN  

(Mənbə: DSK)  

2014-cü ildə ölkə iqtisadiyyatına yönəldilən daxili investisiyaların məbləği 12.7 

milyard manat olub ki, bu da ölkənin ümumi ÜDM-nin 21.5%-i, qeyri-neft ÜDM-nin isə 

38.3%-i qədərdir. 
                                                           
28 http://www.stat.gov.az/source/construction/  

http://www.stat.gov.az/source/construction/

Təhlil aparılan dövrdə dövlət investisiyalarının maksimum məbləği – 10.0 mlrd. 

AZN-lə - 2013-cü ildə qeydə alınıb: həmin ildə daxili mənbələr hesabına əsas kapitala 

yönəldilən sərmayənin 76.3%-i dövlət investisiyalaırnın payına düşüb. Bu ildə dövlət 

investisiyalarının məbləği ÜDM-in 16.9 faizi, qeyri-neft ÜDM-nin isə 30.1 faizi qədər 

olub (müqayisə üçün deyək ki, Avropa ölkələrində dövlət investisiyalarının məbləği 

illik ÜDM-in 3-5 fazi arasında olur29). Sonrakı illərdə belə səmayələrin məbləğində 

kəskin azalma baş verib: 2015-ci ildə dövlət sərmayələrinin məbləği (5.0 mlrd. AZN) 

2013-cü ildəkindən 2 dəfə az olub.  

Dövlət investisiyalarına dövlət büdcəsinin investisiya vəsaitləri ilə yanaşı həm də 

büdcədənkənar dövlət fondlarının (məsələn, ARDNF və s.) və dövlət mülkiyyətində 

olan müəssisə və təşkilatların kapital qoyuluşları da daxildir. Lakin əsas kapitala 

yönəldilən dövlət investisiyalarının böyük hissəsi məhz dövlət büdcəsinə və ARDNF-ə 

məxsus olub.   

Dövlət büdcəsi və ARDNF-in vəsaiti hesabına həyata keçirilməsi nəzərdə tutulan 

layihələr əvvəlcədən Dövlət İnvestisiya Proqramına (DİP) daxil edilir və bu proqram 

çərçivəsində maliyyələşdirilir. DİP-in tərtibi və icrası proseslərinin tənzimlənməsi üçün 

Azərbaycan Respublikası Prezidentinin 2010-cu il 17 mart tarixli (239 saylı) Fərmanı ilə 

“Azərbaycan Respublikası Dövlət İnvestisiya Proqramının tərtibi, icrası, monitorinqi və 

qiymətləndirilməsi Qaydaları” təsdiq edilmişdi. Prezidentin həmin Fərmanında 

Nazirlər Kabinetinə 2 ay müddətində dövlət investisiya layihələrinin səmərəliliyinin 

qiymətləndirilməsi və ekspertizasına dair təlimatı hazırlayıb təsdiq etmək 

tapşırılmışdı30. Amma indiyəcən Nazirlər Kabineti belə bir təlimatı təsdiqləməyib. 

İqtisadiyyat Nazirliyi tərəfindən müvafiq təlimatın layihəsi hazırlansa da orada 

layihələrin qiymətləndirməsi ilə bağlı müddəalar olmayıb31.  Deməli, dövlət investisiya 

layihələrinə hər il bir neçə milyard manat sərf edilməsinə baxmayaraq indiyəcən bu 

layihələrin qiymətləndirilməsi mexanizmi yoxdur.   

Dövlət mənbələrindən əsas kapitala yənəldilən investisiyalarda dövlət 

müəssisələrinin də müəyyən payı var. Bu baxımdan SOCAR-ın fəaliyyətini xüsusilə 

qeyd etmək olar.  xüsusilə qeyd etmək olar.  

Araşdırmalarımız göstərir ki, 2007-2015-ci illər dövründə ölkədə fəaliyyət göstərən 

bütün iri dövlət müəssisələrinin (SOCAR, “Azərenerji” ASC, “Azərbaycan Hava 

Yolları” QSC, “Xəzər Dəniz Gəmiçiliyi” QSC, “Azərbaycan Dəmir Yolları” QSC, 

“Azərsu” ASC və başqaları) nizamnamə kapitallarının artırılmasına, onların maddi-

texniki təminatının gücləndirilməsinə və fəaliyyətlərinin təşkilinə dövlət büdcəsindən 

böyük məbləğlərdə vəsait ayrılıb32 (bu qurumlar dövlət zəmanəti ilə iri məbləğlərdə 

xarici kreditlər də cəlb ediblər). Lakin bu müəssisələrin fəaliyyətinin səmərəliliyinin 

artırılması, menecmentinin müasirləşdirilməsi, onlarda korporativ idarəetmənin tətbiqi, 

beynəlxalq standartlara uyğun hesabatlılıq sisteminin tətbiqi istiqamətində yetərincə 

adımlar atılmayıb. Bunun nəticəsidir ki, dövlət büdcəsindən təqdim olunan böyük 

                                                           
29 http://ec.europa.eu/eurostat/statistics-explained/index.php/National_accounts_and_GDP#Main_tables  
30 http://e-qanun.az/framework/19404  
31 Hesablama Palatasının 2016-cı ildə fəaliyyəti haqqında Hesabat. Bakı, 2017. səh.91  http://sai.gov.az  
32 Dövlət büdcəsi sahəsində apardığımız araşdırmalara əssən, 2005-2015-ci illərdə SOCAR dövlət büdcəsindən 1.8 
mlrd. manata yaxın investisiya formasında vəsait alıb və s. Digər iri dövlət müəssisləri üzrə də oxşar 
hesablamalarımız var 

http://ec.europa.eu/eurostat/statistics-explained/index.php/National_accounts_and_GDP#Main_tables
http://e-qanun.az/framework/19404
http://sai.gov.az/

məbləğli dətəklər hesabına maddi-texniki təminatının gücləndirən bu iri dövlət 

müəssisələrinin dövlət büdcəsinə ödənişlərində 2010-2014-cü illər dövründə nəinki 

əhəmiyyəli artımlar olmayıb, əksinə hətta bəzilərinin (məsələn, “Azərbaycan Hava 

Yolları” QSC, “Xəzər Dəniz Gəmiçiliyi” QSC, “Azərbaycan Dəmir Yolları” QSC  və s.) 

ödəniılərinin məbləğində əvvəlki dövrlə müqayisədə azalmalar baş verib.  

Yeri gəlmişkən qeyd edilməlidir ki, 2000-ci illərin əvvəllərində bəzi iri dövlət 

müəssisələrinin fəaliyyətinin səmərəliliyini artırmaq, investisiya cəlb etmək məqsədilə 

onların təcrübəli xarici şirkətlərin idarəetməsinə verilməsi istiqamətində hökumətdə 

müzakirələr başlamışdı. Hətta “Bakıelektrikşəbəkə” və “Sumqayıtelektrikşəbəkə” 25 

illik müddətə idarəetməyə verilməsi ilə bağlı xarici şirkətlərlə müqavilələr də 

imzalanmışdı. Lakin ölkəyə neft gəlirləri daxil olmağa başladıqdan sonra bu addımlar 

nəinki davam etdirlmədi, əksinə yuxarıda qeyd edilən müqavilələr də 2006-cı ildə ləğv 

edildi və bu qurumlar yenidən hökumətin tam nəzarətinə keçdi. Yəni böyük neft 

gəlirləri iqtisadiyyatın səmərəliliyinin artırılması istiqamətində başlamış proseslərin 

dayandırılmasına gətirib çıxarmış oldu.  

2000-2014-cü illər dövründə qeyri-dövlət mənbələrindən əsas kapitala yönəldilən 

investisiyaların məbləğində ildən-ilə tədrici artım baş verib:  belə sərmayələrin məbləği 

2005-ci ildə 1.3, 2010-cu ildə 1.9, 2012-ci ildə 3.3 və 2014-2015-ci illərdə 4.1 milyard AZN 

məbləğində olub (diaqram 6).  

Əsas kapitala dövlət və qeyri-dövlət daxili mənbələrdən yönəldilən investisiyaların 

illər üzrə artım templərinin izlənilməsi zamanı maraqlı bir tendensiya meydana çıxır: 

2009-cu ilədək olan dövrdə dövlət investisiyalarının artım templəri yüksək olanda 

qeyri-dövlət investisiyalarının artım templəri aşağı düşüb və əksinə, dövlət 

investisiyalarının artım templəri aşağı düşən illərdə qeyri-dövlət investisiyalarının 

artım templəri yüksəlib (diaqram 7).  

 

Diaqram 7. Daxili mənbəkərdən əsas kapitala yönəldilmiş investisiyaların artım templəri, 

əvvəlki illə müqayisədə, faizlə (Mənbə: DSK) 

2009-cu ildə hər iki mənbədən olan investisiyalarda artım templəri mənfi işarəli olub, 

2010-cu ildən sonrakı dövrdə isə hər iki mənbə üzrə investisiyaların artım tempinin 

əyrisinin trayektoriyası təqribən oxşardır.   

2000-2015-ci illər dövründə daxili investisiyaların artım tempinin ümumi trend xətti 

aşağıya meyllidir: dövrün əvvəlinə olan yüksək artım templəri aşağı artım templəri ilə 

əvəzlənib, hətta 2015-ci ildə mənfi işarəyə keçib.  

Daxili mənbələr hesabına əsas kapitala investisiyanın sahə strukturu. DSK-nın 

məlumatları əsasında apardığımız hesablamalarla müəyyən edilib ki,  2000-2015-ci illər 

dövründə daxili mənbələr hesabına əsas kapitala 91.9 milyard AZN məbləğində ümumi 

sərmayə yönəldilib. 2000-2015-ci illər dövrünü əhatə edən 16 il ərzində ölkə 

iqtisadiyyatında daxili mənbələrdən əsas kapitala yönəldilən investisiyanın 

paylanmasında ilk beşlikdə olan sahələr bunlardır (diaqram 8):  

1) 18.8 mlrd. AZN (bütün əsaslı vəsaitin 20.5%-i) nəqliyyat və anbar təsərrüfatına  

yönəldilib;  

2) 13.2 mlrd. AZN məbləğində (14.4%) investisiya mədənçıxarma sənayesinə 

yönəldilib;   

3) 12.7 mlrd. AZN məbləğində investisiya (13.8%) tikintiyə ayrılıb;  

4) 7.7 mlrd. AZN məbləğində vəsait (8.4%) dövlət idarəetməsi, müdafiə və sosial 

təminata ayrılıb;  

5) 5.2 mlrd. AZN vəsait (5.7%) istirahət, əyləncə və incəsənət sahəsində  fəaliyyətlərə 

yönəldilib.  

 

Diaqram 8. 2000-2015-ci illər dövründə iqtisadiyyatın sahələri üzrə əsas kapitala yönəldilmiş 

cəmi daxili investisiyalar33 (faktiki qiymətlərlə, mln. AZN) 

Bu müddət ərzində emal emal sənayesi sahələrinə cəmi 5.1 mlrd. manat (5.5%), kənd 

təsərrüfatı istehsalının inkişafına 3.7 mlrd. manat (4.0%) və turizmə 1.4 mlrd. manat 

(1.5%) kapital qoyuluşu həyata keçiirlib.   

                                                           
33 DSK-nın məlumatları (http://www.stat.gov.az/source/construction/) əsasında hesablanıb 

http://www.stat.gov.az/source/construction/

Әsas kapitala investisiyaların texnoloji quruluşu. Təhlili aparılan dövrdə əsas 

kapitala yönəldilən investisiyaların ümumi məbləği artdıqca tikinti-quraşdırma işlərinə 

sərf olunan vəsaitin xüsusi çəkisi də artıb: ümumi kapital qoyuluşinda tikinti 

quraşdırma işlərinə yönəldilən vəsaitin payı 2001-ci ildəki 33%-dən 2014-cü ildə 75.4%-ə 

yüksəlib (diaqram 9). 

 

 
Diaqram 9. 2000-2015-ci illərdə əsas kapitala yönəldilən investisiyalaırn texnoloji quruluşu, 

mln AZN, (Mənbə: DSK) 

Əsas kapitala yönəldilən investisiyalarda maşın, avadanlıq, alət və inventarlar 

almağa sərf edilən vəsaitin  payı isə 2002-2003-cü illərdə olan 31%-dən 2014-cü ildə 

11.7%-ə düşüb. Bu xərc istiqamətinin payının azalması xüsusilə 2010-cu ildən sonra 

sürətlənib.  

Qeyri-neft sektorunda əsas kapitala yönəldilən sərmayənin bu sektor üzrə ÜDM-in 

artımına təsirinin qiymətləndirilməsi. Qeyri-neft sektorunda əsas kapitala yönəldilən 

sərmayənin bu sektor üzrə ÜDM-in artımına təsirini qiymətləndirmək üçün bu iki 

dəyişən (qeyri-neft sektorunda əsas kapitala yönəldilən investisiyaların artım tempi və 

qeyri-neft ÜDM-nin artım tempi) arasında korrelyasiya qurduq ( diaqram 10).  

Diaqram 10. Qeyri-neft sektoru üzrə əsas kapitala investisiyaların artım tempi ilə bu sektorda ÜDM-

in artım templəri arasında korrelyasiya, əvvəlki ilə nisbətən, faizlə (mənbə: DSK) 

2001-2011-ci illər dövründə qeyri-neft sektoruna kapital qoyuluşlarının artım 

templəri çox kəskin dəyişikliklərə məruz qalmasına (yüksək artımların kəskin 

azalmalarla əvəzlənməsinə) baxmayaraq, qeyri-neft ÜDM-nin artım templəri nisbətən 

sabit olub: kapital qoyuluşunun hətta yüksək artımlarında belə ÜDM artımı çox cüzi 

olub, hətta bəzi hallarda azalıb. Məsələn, 2002-ci ildə qeyri-neft sektoruna kapital 

qoyuluşu 36.0%, bu sektorda ÜDM isə 13.8% artıb, amma 2005-ci ildə bu artımlar, 

müvafiq olaraq, 65.8% və 8.3%, 2008-ci ildə 78.2% və 16.0% olub. Yaxud 2004-cü illə 

müqayisədə 2005-ci ildə kapital qoyuluşunun artım tempi 45.2 faiz bəndi artdığı halda, 

qeyri-neft ÜDM-nin artım tempində 5.3 faiz bəndi azalma qeydə alanıb. 

Hətta investisiya laqı nəzərə alınsa belə, qeyri-neft sektorunda kapital qoyuluşlarının 

yüksək artım yaxud kəskin azalma templərinin sektor üzrə ÜDM-in artım templərinə 

uyğun təsirləri müşahidə olumur. Bu vəziyyət əsas kapitala yönəldilən investisiyaların 

əksər hissəsinin infrastruktur tikintisinə yönəldilməsi ilə izah oluna bilər: həmin 

infrastrukturdan fəal şəkildə yararlanan kifayət qədər təsərrüfat subyektləri olmadıqda 

belə kapital qoyuluşlarının ÜDM artımına təsiri yetərincə olmur34 (bundan fərqli olaraq, 

məhsul istehsalı prosesində iştirak edən texnika və texnologiyanın alınmasına 

yönəldilən investisiyanın ÜDM-in artımına təsiri daha tez özünü biruzə verir).  

Əsas kapitala investisiyaların maliyyə mənbələri üzrə quruluşu. 2005-2014-cü illəri 

əhatə edən 10 ildə əsas kapitala yönəldilən 110.7 mln. manatlıq investisiyanın 51.2%-i 

müəssisə və təşkilatların vəsaiti, 40.0%-i dövlət büdcəsi və büdcədənkənar fondların 

vəsaiti, 4.4%-i bank kreditləri, 3.2%-i əhalinin şəxsi vəsaitləri, qalanı isə başqa mənbələr 

hesabına maliyyələşib.  

11-ci diaqramda əsas kapitala investisiyaların maliyyə mənbələri üzrə strukturunda 

baş verən dəyişikliklər təsvir olunub. Xarici investisiyaları da əhatə dairəsinə alan 

müəssisə və təşkilatların vəsaitləri 2007-ci ilədək olan dövrdə (80%-dək) və son 2 ildə 

(60%-dək) əsas kapitala yönəldilən bütün investisiyaların yarıdan çoxunu təşkil edib. 

2006-2014-cü illər dövründə isə ümumi kapital qoyuluşunda dövlət büdcəsi və 

büdcədənkənar fondların payı kəskin artıb: 2005-ci ilədək ümumi yekunda payı 5%-dən 

                                                           
34 Bu hipotezin təsdiqi üçün ayrıca araşdırma aparıla bilər   

az olan bu mənbələrin payı 2006-cı ildə 18%-ə, 2008-ci ildə 45%-ə, 2013-cü ildə isə 48%-ə 

çatıb. Son 2 ildə isə yenidən 15% səviyyəsinədək azalıb35.  

Müqayisə üçün deyək ki, 2005-ci illə müqayisədə 2013-cü ildə dövlət büdcəsindən 

əsas kapitala yönəldilən vəsaitlərin məbləği 41.7 dəfə artdığı halda, bank kreditləri ilə 

maliyyələşən kapital qoyuluşunun məbləği 2.3 dəfə, müəssisə və təşkilatların vəsaiti ilə 

maliyyələşən investisiyalar cəmi 64.2 faiz, əhalinin şəxsi vəsaitləri hesabına olan 

investisiyaların məbləği isə 37.2 faiz artıb.  

 

 
Diaqram 11. Әsas kapitala investisiyaların maliyyə mənbələri üzrə tərkibi və strukturu36, 

mln. AZN (Mənbə: DSK) 

Apardığımız təqribi hesablamalar əsasında demək olar ki, 2013-cü ildə ölkədə olan 

yerli özəl müəssisələrin əsas kapitala yönəltdikləri investisiyanın məbləği təqribən 300-

350 milyon manat səviyyəsində olub37. Bu, həmin ildə olan ÜDM-in 0.6%-i, qeyri-neft 

ÜDM-in isə 1%-i qədərdir. Müqayisə üçün deyək ki, Avropa ölkələrində biznes 

investisiyaların miqdarının ÜDM-ə nisbəti üzrə orta göstərici 11-12 faiz 

səviyyəsindədir38.  

Əsas kapitala yönəldilən investisiyaların maliyyələşdirilməsində bank kreditlərinin 

payı 2003-cü ildə 5.0%, 2010-cu ildə  6.5%, 2013-cü ildə isə 4.8% olub. Əsas kapitala 

yönəldilən bank kreditlərin məbləği 2005-ci ildə 372.1 mln. manat olub ki, bu da həmin 

ildə bank sektorunun ümumi kreditlərinin 25.8%-i qədər idi. Bu göstəricilər, uyğun 

olaraq 2010-cu ildə 643.8 mln. manat və 7.0%, 2013-cü ildə 859.0 mln. manat və 5.6%, 

2014-cü ildə isə 630.5 mln. manat və 3.4% olub39.  

                                                           
35 Əsas kapitala yönəldilən daxili investisiyaların maliyyə mənbələri üzrə strukturunda dövlət büdcəsi və 
büdcədənkənar fondlardan olan vəsaitlərin payının daha çox olması aydındır. DSK-nın saytında əsas kapitala 
yönəldilən daxili investisiyaların maliyyə mənbələri üzrə bu cür strukturu yoxdur  
36 http://www.azstat.org/MESearch/details  
37Əsas kapitala yönəldilən investisiyalarda yerli özəl müəssisələrin iştirakı səviyyəsi haqqında ayrıca məlumatlar 
DSK-nın bazasında yoxdur  
38 http://ec.europa.eu/eurostat/statistics-explained/index.php/National_accounts_and_GDP#Main_tables  
39 2015 və 2016-cı illərdə əsas kapitala bank kreditlərinin artması milli valyutanın devalvasiyası və dollar 
kreditlərinin məbləğinin manat ifadəsində verilməsi  ilə bağlıdır  

http://www.azstat.org/MESearch/details
http://ec.europa.eu/eurostat/statistics-explained/index.php/National_accounts_and_GDP#Main_tables

Ölkənin bank sektoru üzrə ümumi kredit qoyuluşlarının məbləği 2005-ci illə 

müqayisədə 2010-cu ildə 6.4 dəfə, 2013-cü ildə  10.7 dəfə və 2014-cü ildə 12.9 dəfə 

artdığı halda40, əsas kapitala yönəldilən bank kreditlərin məbləği 2005-ci illə 

müqayisədə 2010-cu ildə 73.0%, 2013-cü ildə 2.3 dəfə, 2014-cü ildə isə cəmi 69.4% çox 

olub. Başqa sözlə, 2005-2014-cü illəri əhatə edən 10 il ərzində ölkənin bank sektorunun 

ümumi kredit qoyuluşları 12.9 dəfə artdığı halda, əsas kapitala yönəldilən bank 

kreditlərinin məbləği cəmi 69.4 faiz artıb. Nəticədə bu müddət ərzində əsas kapitala 

investisiyanın maliyyələşdirilməsinə yönəldilən bank kreditlərinin bank sektorunun 

ümumi kredit qoyuluşlarındakı xüsusi çəkisi 2005-ci ildəki 22.5%-dən 2014-cü ildə 

3.4%-ə düşüb. Bu da qeyd olunmalıdır ki, bank sektorunun əsas kapitalın investisiyası 

üçün verdiyi kreditlərin mühüm bir hissəsini dövlət büdcəsindən (Sahibkarlığa Kömək 

Milli Fondu və başqa oxşar qurumlar vasitəsilə) güzəştli şərtlərlə ayrılan vəsait təşkil 

edir41. Deməli, bu müddət ərzində istehsal sferasının kreditləşdirilməsində banklar 

fəallığı çox aşağı olub (müqayisə üçün: bu dövrdə bütün bank kredirlərinin 35-40 faizi 

istehlak kreditlərinə, 15-20%-i isə ticarət sektoruna təqdim edilib42). Bu, bir tərəfdən, 

kredit faizlərinin yüksək olması (kreditə görə faiz dərəcələri ayrı-ayrı banklar üzrə 15-

30% aralığında dəyişirdi), digər tərəfdən isə, istehsal sferasında gəlirliliyin aşağı, 

risklərin isə yüksək olması ilə əlaqədar həm bankların, həm də iş adamlarının belə 

kreditlərdən çəkinməsi ilə izah oluna bilər43. İndiyəcən ölkədə investisiya yönümlü 

ixtisaslaşmış (sahə) bankların yaradılmaması da (hazırda ölkədə fəaliyyət göstərən 

bankların hamısı kommersiya banklarıdır) burada əhəmiyyətli rol oynayır.   

Əsas kapitala yönəldilən investisiyaların maliyyələşdirilməsində əhalinin şəxsi 

vəsaitlərinin məbləği 2005-ci ildə 331.8 mln. (ümumi investisiyaların 5.7%-i), 2010-cu 

ildə 373.2 mln. (3.8%), 2013-cü ildə 455.2 mln. (2.6%) və 2015-ci ildə 699.8 mln. manat 

(4.4%) olub. 2015-ci ildə əsas kapitala investisiya olunan əhalinin şəxsi vəsaitlərinin 

məbləği 2005-ci ildə olduğundan cəmi 2.1 dəfə çox olub. DSK-nın məlumatına əsasən, 

2005-ci illə müqayisədə 2015-ci ildə əhalinin gəlirləri  5.2 dəfə, əhalinin qənaət etdiyi 

vəsaitlərinin məbləği 4.4 dəfə, habelə maliyyə aktivlərinin yığımı 4.5 dəfə, qeyri-

maliyyə aktivlərinin yığımı isə 4.3 dəfə artıb. 2005-ci illə müqayisədə 2014-cü ildə 

əhalinin banklarda olan əmanətlərinin məbləği isə 14.5 dəfə artıb44. Başqa sözlə, əhalinin 

əlində vəsait olmasına rəğmən, insanlar bu vəsaitlə öz işlərini qurmağa yox, onu ya 

əmanət kimi yerləşdirməyə, ya da maliyyə və qeyri-maliyyə aktivlərinin yığımına 

yönəltməyə üstünlük verib.  

2015-ci ildə Azərbaycanda ev təsərrüfatlarının (əhalinin) əsas kapitala investisiya 

etdiyi vəsaitin məbləği ÜDM-in 1.2 faizi (qeyri-neft ÜDM-nin 2.1 faizi) qədər olub.   

                                                           
40 Bank sektorunun kredit qoyuluşları haqqında məlumatlar Azərbaycan Respublikası Mərkəzi Bankının 2016-cı ilin 
yanvar-dekabr ayları  üzrə illik statistik bülletenindən (https://www.cbar.az/pages/publications-
researches/statistic-bulletin/ ) götürülmüş məlumatlar əsasında hesablanıb  
41 Bu qurumlar və onların xətti ilə ayrılan vəsaitlər haqqında aşağıda məlumat verilir 
42 https://www.cbar.az/pages/publications-researches/statistic-bulletin/  
43 Yeri gəlmşkən, istehsal sahələrində əsas kapitala investisiya üçün uzunmüddətli kreditlər ayıran əsas bank – 
səhmlərinin yarısı dövlətə məxsus olan Azərbaycan Beynəlxalq Bankı olub. Artıq məlumdur ki, ABB-nin belə 
kreditlərinin əksər hissəsi problemli (qaytarılmayan) kreditlərə çevrilib 
44 http://www.stat.gov.az/menu/13/  

https://www.cbar.az/pages/publications-researches/statistic-bulletin/
https://www.cbar.az/pages/publications-researches/statistic-bulletin/
https://www.cbar.az/pages/publications-researches/statistic-bulletin/
http://www.stat.gov.az/menu/13/

Müqayisə üçün qeyd edək ki, Avropa ölkələrində bu göstəricinin orta səviyyəsi 2015-ci 

ildə 5.1% olub45.  

 Kapital bazarları. Kapital bazarları hər bir ölkədə investisiya fəallığını təmin edən, 

müəssisə və təşkilatlara uzunmüddətli maliyyə resursları əldə etmək üçün alternativ 

maliyyə imkanları yaradan institutlar hesab olunur.  

2014-cü ildə Azərbaycanda investisiya qiymətli kağızları bazarının miqyası 13.3 

milyard manat məbləğində olub. Bunun 35.7%-i (4.7 milyardı) korporativ qiymətli 

kağızlardan (səhmlər və korporativ istiqrazlar), 31.3%-i (4.2 milyardı) dövlət qiymətli 

kağızlarından (dövlət istiqrazları, Mərkəzi Bankın notları və repo/əks-repo 

əməliyyatları) və 33.0%-i (4.4 milyard manat) törəmə qiymətli kağızlardan (əmtəə əsaslı 

və valyuta əsaslı qiymətli kağızlar) ibarət olub. Korporativ qiymətli kağızların 27.0%-ni 

səhmlər, qalan 63.0%-ni isə istiqrazlar təşkil edib. Səhm bazarının ən fəal üzvləri 

səhmdar-kommersiya banklarıdır. Səhm bazarının ölçüsü 2014-cü ildə cəmi 1.3 milyard 

manat məbləğində olub46 (ÜDM-in 2%-i qədər) ki, bu da əsasən kommersiya banklarına 

qarşı kapital tələblərinin artması ilə bağlı yaranan fəallıqla bağlı olub. 2015-ci ildə səhm 

bazarı 2 dəfə kiçilməsi baş verib. Səhm bazarının belə kiçik olması və hələ yetərincə 

inkişaf etməməsi ölkədə olan səhmdar cəmiyyətlərinin, xüsusilə dövlət səhmdar 

cəmiyyətlərinin formal xarakter daşıması, bu müəssisələrin sahiblərinin korporativ 

idarəetmdə maraqlı olmaması, habelə müxtəlif səbəblərdən (dividend verilməməsi, 

maariflənmənin olmaması, etimadsızlıq və s.) əhalinin səhmlərin almasına maraq 

göstərməməsi ilə bağlıdır.  

Ölkəmizdə korporativ istiqraz alətindən fəal istifadə edən aparıcı şirkət SOCAR-dır: 

o, 2015-ci ilədək olan dövrdə bir neçə dəfə beynəlxalq bazarlara avrobondlarla çıxmışdı, 

2016-cı ildə isə ölkə daxilində satılmaq üçün illik 5%-lə 100 mln. ABŞ dolları 

məbləğində istiqrazlar dövriyyəyə buraxib47.  

Azərbaycanda sığorta bazarının miqyasları da son dərəcə kiçikdir: 2015-ci ildə 

ölkədə sığorta təşkilatlarının məcmu kapitalı 529.0 mln. manat ( ÜDM-in 1%-i qədər), 

ümumi sığorta haqqlarının miqdarı 481.5 mln. manat (ÜDM-in 0.9%-i qədər), sığorta 

olunanlara ödənilən sığorta ödənişlərinin ümumi məbləği isə 184.1 mln. manat (ÜDM-

in 0.3%-i qədər) olub48. 2005-ci illə müqayisədə 2015-ci ildə məcmu sığorta kapitalının 

məbləği 14.7 dəfə, sığorta haqqlarının məbləği 5.8 dəfə, sığorta ödənişlərinin məbləği 

isə 9.6 dəfə artıb.  

“İnvestisiya fondları haqqında” Azərbaycan Respublikası Qanununun49 2010-cu ildə 

qəbul edilməsinə baxmayaraq hələ də ölkədə heç bir investisiya fondu yaranmayıb. 

Bununla yanaşı, özəl pensiya fondunun yaradılması ilə bağlı ölkədə bir müddət 

müzakirələr oldusa da, indiyəcən bu istiqamətdə də hər-hansı bir irəliləyiş yoxdur.  

Azərbaycan Respublikası Prezidentinin 16 may 2011-ci il tarixli (1504 saylı) 

Sərəncamı ilə “2011-2020-ci illərdə Azərbaycan Respublikasında qiymətli kağızlar 

                                                           
45 http://ec.europa.eu/eurostat/statistics-explained/index.php/National_accounts_and_GDP#Main_tables  
46 Azərbaycan Respublikasının Qiymətli Kağızlar üzrə Dövlət Komitəsinin (QKDK) 2015-ci il fəaliyyət hesabatı  
47 http://marja.az/financial/news/birja/item/202807-socar-istiqrazlar%C4%B1n%C4%B1-marketmeyker-
vasit%C9%99sil%C9%99-geri-alacaq-m%C3%BCsahib%C9%99.html  
48 Azərbaycanın statistik göstəriciləri, 2016. DSK http://www.stat.gov.az/menu/6/statistical_yearbooks/  
49 http://e-qanun.az/framework/20760  

http://ec.europa.eu/eurostat/statistics-explained/index.php/National_accounts_and_GDP#Main_tables
http://marja.az/financial/news/birja/item/202807-socar-istiqrazlar%C4%B1n%C4%B1-marketmeyker-vasit%C9%99sil%C9%99-geri-alacaq-m%C3%BCsahib%C9%99.html
http://marja.az/financial/news/birja/item/202807-socar-istiqrazlar%C4%B1n%C4%B1-marketmeyker-vasit%C9%99sil%C9%99-geri-alacaq-m%C3%BCsahib%C9%99.html
http://www.stat.gov.az/menu/6/statistical_yearbooks/
http://e-qanun.az/framework/20760

bazarının inkişafı” Dövlət Proqramının təsdiq edilib. Proqramın başlıca məqsədi 

müasir, beynəlxalq standartlara uyğun, iqtisadiyyata geniş kapitalizasiya imkanları 

təqdim edən və risklərin etibarlı idarə edilməsini təmin edən, yüksək səmərə ilə 

fəaliyyət göstərən qiymətli kağızlar bazarının formalaşdırılmasıdır50. Proqramda 

nəzərdə tutulan tədbirlərdən biri kimi 2015-ci ilin mayında “Qiymətli kağızlar bazarı 

haqqında” Azərbaycan Respublikasının Qanunu51  qəbul edilib. Proqram çərçivəsində 

həyata keçirilən işlər və proqramın icrası gedişi ilə bağlı nə hökumətin MM-ə verdiyi 

illik hesabatlarında, nə də müvafiq dövlət qurumlarının52 hesabatlarında məlumat 

yoxdur.  

Azərbaycan Respublikasının Prezidentinin 2016-cı il 6 dekabr tarixli Fərmanı ilə həm 

də “Azərbaycan Respublikasında maliyyə xidmətlərinin inkişafına dair Strateji Yol 

Xəritəsi” təsdiq edilib. Sənəddə ölkədə maliyyə bazarlarının ayrı-ayrı sahələrinin 

inkişafı nəzərdə tutulsa da, həmin sahələrin inkişafı ilə bağlı işlək mexanizmlər yoxdur.  

Dövlət investisiya təşviqi təsisatları. Dünya təcrübəsində ölkədə investisiya 

fəallığının artırılmasında investisiyaların təşviqi məqsədilə dövlətin yaratdığı təsisatlar 

(qurumlar) əhəmiyyətli rol oynayır.  

Azərbaycan Respublikasının Sahibkarlığa Kömək Milli Fondu (SKMF). Dövlət 

büdcəsindən SKMF-ə 2002-2016-ci illər ərzində 1.0 milyard manat vəsait ayrılmış, 

bununla yanaşı verilmiş kreditlər üzrə Fonda qaytarılmalar (habelə faizlər, digər 

ödənişlər və daxilolmalar daxil olmaqla) 952.0 milyon manat təşkil etmişdir. 

Ümumilikdə, 2002-ci ildən 2016-cı ilin sonunadək Fond tərəfindən sahibkarlıq 

subyektlərinə cəmi 1944.2 milyon manat (o cümlədən 999.9 mln. manat dövlət büdcəsi 

vəsaiti, 944.3 mln manatı isə qaytarılmış vəsaitlər və faizlər) güzəştli kreditlər təqdim 

edilib53. 2002-2016-cı illər dövründə Fondun bütün kreditlərinin 509.7 mll. manatı 

(26.2%-i) müxtəlif növ sənaye məhsullarının istehsalı, 211.5 mln. manatı (10.9%-i) kənd 

təsərrüfatı məhsullarının emalı, 942.5 mln. manatı (48.5%-i) kənd təsərrüfatı 

məsullarının istehsalı, 244.5 mln. manatı (12.6%-i) xidmət (infrastruktur) sahələrinin 

inkişafı və 34.3 mln. manatı (1.8%-i) turizmin inkişafı layihərinin maliyyələşdirilməsinə 

yönəldilib54.   

SKMF-nun əsas məqsədi ölkədə kiçik və orta sahibkarlığın inkişafının dəstəklənməsi 

olsa da, xüsusilə 2011-ci ildən sonra Fondun maliyyə vəsaitinin təqribən 80-85%-i orta 

və iri həcmli (3-5 mln. manat) layihələrə verilir. Layihələrin sayı baxımından verilən 

kreditlərin 97 faizi kiçik kreditlər olsa da, bunlara verilən vəsaitin məbləği SKMF 

tərəfindən ayrılmış kreditlərin ümumi məbləğinin 9 faizini təşkil edir55.  

                                                           
50 http://e-qanun.az/framework/21672  
51 http://e-qanun.az/framework/30333  
52 Proqramı icrasına məsuliyyətli qurum əvvəllər Qiymətli Kağızlar üzrə Dövlət Komitəsi, hazırda isə Maliyyə 
Bazarlarına Nəzarət Palatasıdır  
53 “Azərbaycan Respublikasının 2016-cı il dövlət büdcəsinin icrası haqqında” Azərbaycan Respublikasının Qanun 
layihəsinə və dövlət büdcəsinin icrasına dair illik hesabata Azərbaycan Respublikası Hesablama Palatasının Rəyi. 
Bakı, 2017, səh. 330-331; http://sai.gov.az/upload/files/ICRA-2016-SON_FINAL.pdf  
54 http://anfes.gov.az/az/show.page.php?guid=4e13c77b-280b-11e0-8e86-0022190362dd  
55 Azərbaycan Respublikasında kiçik və orta sahibkarlıq səviyyəsində istehlak mallarının istehsalına dair Strateji Yol 
Xəritəsi  http://www.e-qanun.az/framework/34254  

http://e-qanun.az/framework/21672
http://e-qanun.az/framework/30333
http://sai.gov.az/upload/files/ICRA-2016-SON_FINAL.pdf
http://anfes.gov.az/az/show.page.php?guid=4e13c77b-280b-11e0-8e86-0022190362dd
http://www.e-qanun.az/framework/34254

Xarici ölkələrin təcrübəsində belə fondlar əsasən yeni sahibkarlığa başlayan 

təşəbbüskarları dəstəklədiyi və mümkün qədər çox sayda layihələri maliyyələşdirməyə 

çalışdığı halda (məsələn, Türkiyənin KOSGEB56 təşkilatı və s.), SKMF əsasən orta və 

böyük həcmli layihələrin maliyyələşdirilməsinə üstünlük verir. SKMF-in illik 

hesabatlarından və Fondun vəsaiti hesabına iri layihələri həyata keçirən müəssisələrin 

məlumatlarının araşdırılması göstərir ki, Fondun vəsait ayırdığı orta və böyük həcmli 

layihələr əksər hallarda ölkənin böyük holdinqlərinin tərkibinə daxil olan qurumlardır, 

hansı ki, bunların maliyyə tapmaq imkanları kifayət qədər yüksəkdir57.   

 “Azərbaycan Investisiya Şirkəti” ASC (AIŞ) -  Şirkətin nizamnamə kapitalının 

formalaşdırılmasına ARDNF-in 2006-cı il büdcəsindən 90 mln. manat yönəldilib, daha 

sonra 2009-cu il dövlət büdcəsinin “əsaslı vəsait qoyuluşu (investisiya)” xərclərindən 

onun kapitalının artırılması üçün 70,0 milyon manat vəsait ayrılıb.  

Azərbaycan Respublikasının Hesablama Palatasının məlumatına görə, 2007-2015-ci 

illər ərzində Şirkət 11 səhmdar cəmiyyətə səhmlər və paylar üzrə cəmi 88.6 mln. manat 

məbləğində vəsait qoyuluşları edib. Şirkətin səhmdar cəmiyyətlərə səhmlər və paylar 

üzrə son vəsait qoyuluşu 2012-ci ilin 24 may tarixində olub58. Son illər AİŞ sənaye 

məhəllələrinin yaradılmasında iştirak edir59.   

Azərbaycanda Ixracın və Investisiyaların Təşviqi Fondu (AZPROMO) - dövlət və 

özəl sektorun birgə təşəbbüsü kimi bu Fond İqtisadiyyat Nazirliyi tərəfindən 2003-cü 

ildə təsis edilib. AZPROMO-nun saytında mövcud məlumatlar yalnız 2 dildə 

yerləşdirilib, həm də yerləşdirilmiş informasiya çox məhduddur, hətta ölkənin  

investisiya qanunvericiliyi və investisiya güzəştləri haqqında ətraflı məlumatlar 

yoxdur. Saytda olan məlumatların əksəriyyəti təşkilatın keçirdiyi tədbirlər 

barəsindədir. Təşkilatın  fəaliyyəti haqqında ayrıca hesabatı yoxdur. Onun fəaliyyəti 

haqqında məlumatlar İqtisadiyyat nazirliyinin illik hesabatında 1-2 səhifəlik məlumat 

kimi daxil edilir.  

AZPROMO-nun da üzv olduğu İnvestisiyaların Təşviqi Agentliklərinin Dünya 

Assosiasiyasının (WAIPA) saytında60  müxtəlif ölkələrdə fəaliyyət göstərən və bu 

Assosiasiyanın üzvü olan  təşkilatların elektron ünvanları yerləşdirilib. Ölkəsinə xarici 

investor cəlb etmək yaxud ölkəsinin məhsullarını xaricdə tanıtmaq funksiyasını həyata 

keçirən bu qurumların saytlarında ölkələrinin investisiya imkanları, investisiya 

qanunveiciliyi, investorlar üçün güzəştlər, potensial investisiya sahələri və başqa 

məsələlər barədə çox zəngin informasiyalar, habelə fəaliyyət hesabatları yerləşdirilib. 

Bir çoxları bu məlumatları yalnız milli dildə və ingilis dilində yox, ölkəyə investisiya 

cəlb etmək baxımından daha perspektivli hesab etdikləri ölkələrin dillərində də 

yerləşdiriblər. Məsələn, Türkiyənin müvafiq təşkilatı  “T.C. Başbakanlıq Yatırım Destek 

və Tanıtım Agansı adlanır. Təşkilatın saytında 12 dildə məlumatlara çıxış var61.  Həm 

də saytda potensial investoru maraqlandıracaq bütün sualların (ölkəyə giriş 

                                                           
56 http://www.kosgeb.gov.tr/  
57 SKMF və digər investisiya təşviqi təsisatları barəsində bəzi tamamlayıcı məlumatlar bu araşdırmanın 2-ci 
Əlavəsində  verilib  
58 Hesablama Palatasının 2016-cı ildə fəaliyyəti haqqında Hesabat 
http://sai.gov.az/upload/files/HP%202016%20fealiyyet.pdf  
59 https://www.aic.az/az/pages/id:59  
60 http://www.waipa.org/  
61 http://www.invest.gov.tr/en-US/Pages/Home.aspx  

http://www.kosgeb.gov.tr/
http://sai.gov.az/upload/files/HP%202016%20fealiyyet.pdf
https://www.aic.az/az/pages/id:59
http://www.waipa.org/
http://www.invest.gov.tr/en-US/Pages/Home.aspx

şərtlərindən tutmuş ölkədə iş qurmaq, vergilər, təşviqlər, sosial güvənliklər, maliyyə 

məsələləri və investor üçün maraq doğura biləcək ən müxtəlif məsələlərədək) 

cavablarını yerləşdirməyə çalışıblar. Xüsusilə ölkədə xarici (həm də yerli) investora 

təqdim edilən bütün imkan və güzəştlər, ölkədə işə başlamanın bütün prosedurları, 

potensial investor üçün cəlbedici imkanlar, hətta bölgələr üzrə güzətlər  çox ətraflı və 

detallı izah olunub62. AZPROMO öz faəliyyətini bu Assosiasiyaya daxil olan ayrı-ayrı 

qurumların qabaqcıl təcrübəsinə uyğun təkmilləşdirməsi vacibdir.  

Azərbaycan Respublikasının Kənd Təsərrüfatı Nazirliyi yanında Kənd Təsərrüfatı 

Layihələri və Kreditlərinin Idarə Edilməsi üzrə Dövlət Xidməti. 2007-2016-cı illər 

ərzində Xidmt tərəfindən 59.8 mln. manat məbləğində kreditlər verilib. Xidmətin kredit 

portfeli 2017-ci il 01 yanvar tarixinə 61.8 mln. manat təşkil edib63.  

Azərbaycan Respublikası Rabitə və Informasiya Texnologiyaları Nazirliyinin 

tabeliyində Informasiya Texnologiyalarının Inkişafı Dövlət Fondu. Dövlət Fondu üzrə 

İKT sahəsinin dəstəklənməsi məqsədilə dövlət büdcəsindən 2015-ci ildə 5.0 mln., 2016-

cı ildə isə 4,0 mln. manat məbləğində vəsait təsdiq ayrılıb.  Lakin Fond layihələrə 2015-

ci ildə cəmi 687.3 min manat, 2016-cı ildə isə 3.8 mln. manat vəsaiti ayırıb, qalan vəsait 

büdcəyə geri qaytarılıb64.  

Sənaye və texnologiya parklarının yaradılması. Ölkədə investisiya fəallığının 

artırılılmasına yönəlik daha bir addım sənaye və texnologiya parklarının, sənaye 

məhəllələrinin, habelə azad iqtisadi zonaların yaradılmasıdır.  Sumqayıt Texnologiya 

Parkı artıq fəaliyyət göstərir, Sumqayıt Kimya Sənaye Parkı, Balaxanı Sənaye Parkı, 

Sumqayıt Yüksək Texnologiyalar Parkı, Mingəçevir Sənaye Parkı, Pirallahı Sənaye 

Parkı, Qaradağ Sənaye Parkı və s. yaradılmaqdadır. Hazırda Masallıda və Nefçalada 

sənaye məhəllələri yaradılmaqdadır. Qeyd etmək lazımdır ki, qanunvericiliyə uyğun 

olaraq, müvafiq icra hakimiyyətinin qərarı ilə yaradılan sənaye parklarının 

rezidentlərinə qeydiyyata alındıqları tarixdən 7 il müddətinə vergi və gömrük güzətləri 

və başqa imtiyazlar tətbiq olunur (bax: Əlavə 2).  

Təhlilin nəticələri. Beləliklə, 2014-cü ilədək olan dövrdə ölkədə müşahidə olunan 

investisiya fəallığının təhlili aşağıdakı əsas meylləri və problemləri ortaya çıxardı.   

• 2014-cü ilədək olan dövrdə ölkədə kifayət qədər əhəmiyyətli investisiya fəallığı 

(ümumi investisiyaların məbləği ÜDM-in 30-35%-i səviyyəsində olub) müşahidə 

olunub: bu fəallıq neft-qaz sektoru üzrə xarici investisiyaların, daxili mənbələr 

üzrə isə dövlət investisiyalarının hesabına baş verib;    

Xarici investisiyalar üzrə: 

• ölkə iqtisadiyyatına yönəldilən xarici investisiyaların əksər hissəsi neft-qaz 

sektorunda reallaşır, yalnız son illər xarici investisiyalarda maliyyə kreditlərinin 

məbləği artıma meylli olub;  

                                                           
62 http://www.invest.gov.tr/tr-TR/investmentguide/investorsguide/Pages/Incentives.aspx  
63 “Azərbaycan Respublikasının 2016-cı il dövlət büdcəsinin icrası haqqında” Azərbaycan Respublikasının Qanun 
layihəsinə və dövlət büdcəsinin icrasına dair illik hesabata Azərbaycan Respublikası Hesablama Palatasının Rəyi. 
Bakı, 2017. səh. 336 
64 http://sai.gov.az/upload/files/ICRA-2016-SON_FINAL.pdf ,  səh 338 

http://www.invest.gov.tr/tr-TR/investmentguide/investorsguide/Pages/Incentives.aspx
http://sai.gov.az/upload/files/ICRA-2016-SON_FINAL.pdf

• ölkə iqtisadiyyatına birgə və xarici investisiyalı müəssisələr formasında cəlb 

edilən birbaşa xarici investisiyaların məbləği son illərdə artıma meylli olsa da, 

indiyədək bunların payı əhəmiyyətli səviyyədə olmayıb;  

• ölkənin emal sənayesi və kənd təsərrüfatı sahələri (ticari əmtəələr stehsalı 

sektorları) xarici investorlar üçün cəlbedici olmayıb, hətta 2010-cu ildən sonra bu 

sahələrə ümumiyyətlə xarici investisiya yönəlməyib;  

• müəyyən məhsulların istehsalı üzrə dünyanın tanınmış firmalarından 

(brendlərdən) heç biri  indiyəcən ölkəmizdə fəaliyyətini qurmayıb;  

• ölkənin qeyri-neft sektoruna xarici investorların cəlb edilməsi işi zəif qurulub, bu 

istiqamətdə fəaliyyətin ciddi şəkildə təkmilləşdirilməsinə ehtyac var;    

 

Daxili investisiyalar üzrə: 

• 2005-ci ildən sonra daxili mənbələr hesabına ölkə iqtisadiyyatına yönəldilən 

investisiyanın əsas mənbəyi dövlət vəsaitləri olub: 2005-2014-cü illər dövründəki 

80.5 mlyardlıq kapital qoyuluşunun 70.6%-i dövlətin payına düşüb; 

• daxili mənbələrdən olan investisiyaların əsas prioritetləri nəqliyyat, 

mədənçıxarma sənayesi, tikinti, dövlət idarəetməsi və istirahət və əyləncə kimi 

sahələr olub; 

• daxili investisiyalar üzrə əsas investor olan dövlətin investisiya prioritetləri 

infrastrukur sahələri (istehsal, kommunal və sosial) qurulması olub: daxili 

investisiyaların 70 faizinə qədəri tikinti-quraşdırma işlərinə yönəldilib;  

• dövlət investisiya fəallığının bu qədər artmasına baxmayaraq, dövlət investisiya 

layihələrinin qiymətləndirilməsi üzrə işlək mexanizmlər yoxdur: belə layihələrin 

sosial-iqtisadi səmərəliliyinin qiymətləndirilməsi işi aparılmır;    

• 2006-2014-cü illər dövründə iri dövlət müəssisələrinin kapitallaşmasının 

artırılması və maddi-texniki bazasının gücləndirilməsi üçün dövlət büdcəsindən 

böyük məbləğlərdə vəsaitlərin təqdim edilməsinə baxmayaraq, onların 

fəaliyyətinin səmərəliliyinin artırılması və müasir səmərəli menecmentinin 

tətbiqi istiqamətində yetərincə adımlar atılmayıb;  

• emal sənayesi və kənd təsərrüfatı istehsalı sahələrinə yönəldilən investisiyaların 

miqdarı hər zaman kiçik məbləğlərdə olub, hətta bu vəsaitlərin də əhəmiyyətli 

hissəsi dövlət büdcəsi hesabına güzəştli şərtlələ verilən resurslardan ibarət olub, 

yəni xüsusi təşəbbüslər dövlətin fəallığı ilə əvəz olunub: yerli özəl biznes 

qurumlarının investisiya fəallığı qeyri-neft ÜDM-in təqribən 1 faizi səviyysəində 

qiymətləndirilir;   

• ölkədə dövlət investisiyaları hesabına son illər kifayət qədər infrastruktur 

kapitalı yaradılmasına baxmayaraq, xüsusilə emal sənayesində və kənd 

təsərrüfatında özəl investisiya fəallığının aşağı olması qeyri-neft sektoruna 

yönəldilən investisiyanın məhsuldarlığını aşağı salır;   

• bu müddət ərzində istehsal sferasının kreditləşdirilməsində banklar fəallığı çox 

aşağı olub: bu, bir tərəfdən, kredit faizlərinin yüksək olması, digər tərəfdən isə, 

istehsal sferasında gəlirliliyin aşağı, risklərin isə yüksək olması ilə əlaqədar həm 

bankların, həm də iş adamlarının belə kreditlərdən çəkinməsi ilə izah oluna bilər;  

• indiyəcən ölkədə investisiya yönümlü ixtisaslaşmış (sahə) bankların 

yaradılmayıb;  

• əhali (insanlar) əlində olan vəsaitini öz işlərini qurmağa yox, əmanət kimi 

yerləşdirməyə, ya da maliyyə və qeyri-maliyyə aktivlərinin yığımına yönəltməyə 

üstünlük verib;  

• ölkədə səhm və kapital bazarlarının kiçik miqyası onun müəssisə və təşkilatlar 

üçün əhəmiyyətli investisiya mənbəyinə çevrilməsinə imkan vermir;  

• ölkədə indiyəcən investisiya fondu yaranmayıb, həm də bu istiqamətdə nə özəl 

qurumlar, nə də dövlət tərəfindən çalışmalar olmayıb;  

• ölkədə yaradılmış dövlət investisiya təşviqi təsisatlarının fəaliyyətinin səmərəli 

və nəticəli qurulmasında ciddi problemlər var və s..  

 

III. İnvestisiyaların stimullaşdırılması siyasəti necə olmalıdır? 
 

İqtisadi yanaşmada azad bazar münasibətləri şəraitində investisiya prosesləri də 

bazarın “görünməz əli” tərəfindən sərbəst şəkildə tənzimlənir. Xüsusi stimullaşdırıcı 

hökumət siyasətinə o zaman zərurət yaranır ki, mövcud şəraitdə bazar ya belə 

tənzimləməni sərbəst şəkildə təmin etmək iqtidarında (rəqabətin məhdudlaşdırılması, 

bazar stimullarının yetərsizliyi – xərclərin çox, gəlirlərin az olması, informasiya və bilik 

çatışmazlığı və s. üzündən) olmur, ya da bazar tənzimlənməsi ictimai baxımdan 

səmərəli deyil (yəni belə tənzimləmə ictimai əhəmiyyətli nəticələri - çoxtərəfli və 

davamlı inkişafı təmin edə bilmir).  

Hökumətin səmərəli investisiya siyasətinin formalaşdırılması və həyata keçirilməsi, 

ilk növbədə, investisiya fəallığına mane olan bütün (bazar və qeyri-bazar xarakterli) 

səbəblərin düzgün müəyyən edilməsini, bunların hər birinin aradan qaldırılması üçün 

zəruri siyasət alət və vasitələrinin düzgün seçilməsini, işlənilmiş siyasətin düzgün icra 

edilməsini nəzərdə tutur. Həm də bu zaman nəzərə alınmalıdır ki, müxtəlif ölkələrdə 

və iqtisadiyyatın müxtəlif sahələrində eyni siyasət alətləri və vasitələri fərqli nəticələr 

verə bilər, habelə zaman keçdikcə və vəziyyət dəyişdikcə tətbiq olunan siyasət alət və 

vasitələrinin təsirləri də dəyişilir.  

Məlumdur ki, bütün bazar prosesləri kimi, investisiya prosesinin də iki tərəfi var: 

tələb və təklif. Ölkədə investisiyaya tələbi iqtisadiyyatın və onun sahələrinin inkişaf 

səviyyəsi, ölkədə yeni idayaların yaranması və təklif edilməsi imkanları və bunun real 

səviyyəsi, ayrı-ayrı sahələrin inkişaf mərhələsi, sahənin rəqabət qabiliyyəti, məhsulların 

bazar (daxili və xarici) miqyasları, məhsulların ixrac imkan və şərtləri, belə məhsulların 

ölkəyə idxalı səviyyəsi və başqa amillər müəyyən edir. Ölkədə yeni ideyaların bolluğu 

yaxud qıtlığı isə əhalinin təhsil səviyyəsindən və təşəbbüskarlıq azadlığı sahəsində 

durumdan birbaşa asılıdır.   

İnvestisiya təklifi ölkədə biznesin (özəl sektorun) inkişafı səviyyəsi, sahibkarlıq 

azadlığı və biznes (investisiya ) mühitinin durumu, investisiya risklərinin səviyyəsi, 

yerli və xarici investorlara olan münasibət, dövlət sektorunun miqyası, əhalinin 

gəlirlilik səviyyəsi, kapital bazarlarının və bank sektorunun inkişaf səviyyəsi, xarici 

kapital bazarları ilə əlaqələr, makroiqtisadi amillər və bir sıra başqa amillərlə bağlıdır.  



28 
 

İnvestisiya riski – ümumi iqtisadi institutların ən mühüm dəyişəni (göstəricisi) hesab 

olunur: bu risk özündə ekspropriasiya riskini, əldə edilmiş gəlirin (mənfəətin) 

repatriasiyası asanlığını və müqavilə öhdəliklərinə əməl edilməsində problemlər 

ehtimalını əhatə edir.  

İnvestisiyanın təşviqi siyasətinin işlənilməsi zamanı investisiya prosesinin həm tələb, 

həm də təklif amilləri üzrə mövcud maneə və problemlər (bunlar sahələr üzrə fərqli ola 

bilər) ortaya çıxarılmalı, investisiya risklərini qiymətləndirməli, bu mane və risklərin 

azaldılması və aradan qaldırılması üzrə  zəruri addımlr işlənilməlidir.  

Məlum olduğu kimi, iqtisadiyyatın (ekonomiksin) 10 başlıca prinsipindən biri -

“insanlar stimullara cavab verirlər” kimi səslənir. N. Qreqori Mənkyu belə izah edir ki, 

insanlar fayda və məsrəfləri müqayisə etmək vasitəsilə qərar verdiklərinə görə, fayda 

və məsrəflər dəyişdiyi təqdirdə insanların davranışları da dəyişə bilər. Onun fikrincə, 

siyasi tədbirlər insanların fayda və məsrəflərini dəyişməklə onların davranışına təsir 

etdiyindən dövlətin iqtisadi siyasətini müəyyən edən şəxslər heç vaxt stimulların 

gücünü unutmamalıdırlar65 . 

Amerikalı tədqiqatçı M. Olson dünya ölkələrinin bir qisminin daha varlı, digərlərinin 

isə daha yoxsul olmasını həmin ölkələrdə mövcud olan stimullaşdırma sistemlərinin 

vəziyyəti ilə bağlı olduğunu deyir. Tədqiqat nəticəsində o belə bir qənaətə gəlib ki, 

daha təkmil iqtisadi siyasətə və institutlara malik ölkələr özlərinin iqtisadi potensialını 

daha yaxşı reallaşdıra bilir. Çünki bu ölkələrdə həyata keçirilən iqtisadi siyasət insanları 

daha səmərəli fəaliyyətə stimullaşdırır. Kasıb ölkələrdə isə məhz insanları daha 

səmərəli fəaliyyətə sövq edən stimullar çatışmır66.  

Rus iqtisadçı-sosioloqu V.V. Radayev qeyd edir ki, əgər hər-hansı bir nemət insan 

üçün əhəmiyyətli və arzuedilən olursa, o, stimula - yəni təhriketmənin xarici obyektinə, 

aktuallaşmış tələbata çevrilir. Həmin neməti əldə etmək istəyi (impulsu) insanın 

şüurundan keçəndə isə artıq stimul motivə, yəni fəaliyyət üçün daxili hərəkətverici 

qüvvəyə çevrilir67.  

Deməli, iqtisadçıların yanaşması belədir ki, hökumətin qəbul etdiyi qərarların və 

həyata keçirdiyi çoxsaylı tədbirlərin yaratdığı fürsətlərin real olaraq stimullara 

çevrilməsi üçün bunlar insanların (təsərrüfatşılıq subyektlərinin, xüsusilə investorların) 

istəklərini hərəkətə gətirməli və davranışlarında dəyişikliklərə gətirib çıxarmalıdır.  

Amerikalı iqtisadçı D. Nort bildirir ki, iqtisadi tarix və iqtisadi inkişaf sahəsində 

tədqiqatçıların başlıca səhvi bundan ibarətdir ki, onlar fiziki kapitalın və texnologiyanın 

inkşaf səviyyəsini iqtisadi artımın başlıca amili hesab ediblər. Əslində isə, artımın 

həlledici amili cəmiyyətin institusional strukturu, onun yaratdığı stimullar və bu 

stimulların saxlanılmasına onun təsiridir. Institutlar stimullar sistemini yaradır. Bu 

stimullar isə cəmiyyətin bu və ya başqa istiqamətdə inkişafının bünövrəsini təşkil 

etməklə mövcud institutsional mühitin təqdim etdiyi imkanlardan (fürsətlərdən) 

                                                           
65 Mənkyu N. Q. Ekonomiksin əsasları. Harvard Universiteti. İngiliscədən tərcümə. Bakı: “Elm”, 2008, səh. 7  
66Олсон М. Крупные банкноты остаются лежать на дороге: почему одни страны богаты, а другие бедны. // 
Институт приватизации и менеджмента «Эковест», 2002, № 2-3   
67 Радаев В. В. Экономическая социология. Москва: «Дело», 1998, səh. 64 

istifadə etmək üçün belə cəmiyyətdə məhz hansı təşkilatların meydana çıxmasını 

müəyyən edir68.  

Eyni mövqədən çıxış edən Corc Meyson Universitetinin professoru C. Nay hesab 

edir ki, iqtisadi artım və inkişaf məsələlərində iqtisadi modellərlə yanaşı cəmiyyətdəki 

institutlar və hökumətin siyasəti də nəzərə alınmalıdır: “Belə bir yanlış düşüncə var ki, 

artım üçün ölkədə kapitalın olması yetərlidir: kapital varsa, ölkə necə olur-olsun inkişaf 

edəcək. Halbuki, iqtisadi artım problemini sadəcə pulla yükləməklə həll etmək olmaz. 

Ən müasir texnika və texnologiyanı alıb ölkəyə gətirmək olar, lakin əksər hallarda 

ölkədə mövcud institutsional sistemin tərkib elementləri bunların səmərəli istifadəsinə 

imkan verməyə və inkişaf baş tutmaya bilər”69. 

Harvard Universitetinin professoru, dünyanın bir çox ölkələrində hökumətlərin 

müxtəlif dövrlərdə həyata keçirdikləri islahatları davamlı olaraq araşdıran D. Rodrik  

siyasətin icrası üçün istifadə olunan alət  və tədbirləri institutlarla qarışıq salmamağın 

vacibliyini vurğulayır. O bildirir ki, tarif və vergi rejimlərinin dəyişilməsi məsələnin 

daha sadə tərəfidir. Bunun daha önəmli tərəfi dövlət sektoru daxilində davranış 

modellərinin, xüsusilə hökumətin özəl sektora münasibətlərinin necə dəyişilməsidir. 

İslahatlarda önəmli olan  yeni kəmiyyət məhdudiyyətləri və tariflərin səviyyəsi yox, 

bundan sonra qərarların necə qəbul edilməsi və necə icra edilməsinə münsibətdə islahatların 

yaradacağı yeni qaydalar və gözləntilərdir. Belə islahatlar həm də inkişafın təmin edilməsi 

siyasətinin necə olması ilə bağlı yeni fəlsəfi yanaşmanı ortaya çıxarır. Ona görə də bu 

cür islahatlar nəhəng miqyaslı institutsional islahatlara çevrilir70.  

2015-ci ildən etibarən hökumətin qəbul etdiyi qərarlar və atdığı addımlara yuxarıda 

qeyd edilən yanaşmalar aspektindən baxdıqda məlum olur ki, atılan addımların 

əksəriyyəti məhz hansısa güzəştlərin təqdim edilməsini (subsidiyalar, vergi və gömrük 

güzəştləri, güzəştli kreditlər və s.) yaxud idxal məhdudiyyətlərinin tətbiqini nəzərdə 

tutur. Bunlar isə siyasətin icrası üçün istifadə edilən alətlərdir. İqtisadiyyat nazirliyinin 

yaratdığı sənaye portalında verilmiş “Dünyada investisiyaların təşviqi haqqında" 

araşdırmada71 da tədbiq olunan yanaşma elə bundan ibarətdir: orada investisiyaların 

təşviqi siyasətlərindən yox, belə siyasətlərdə istifadə olunan alətlərdən bəhs olunur.     

Həyata keçirilən islahatların investisiya qərarlarına mənfi təsir göstərən davranış 

stereotiplərinin dəyişilməsinə hədəflənməsi vacibdir. D. Rodrik yazır ki, “institutsioal 

islahatlar yalnız siyasətin parametrlərini yox, həm də indiyəcən mövcud olmuş və inkişafa mane 

olan davranış stereotiplərini dəyişməlidir”. Ev təsərrüfatlarının davranışları və investisiya 

qərarları elə istiqamətlərdə dəyişilir ki, iqtisadiyyatın “daha dərin parametrləri” 

haqqında biliklər olmadan onları izləmək və tənzimləmək çətinləşir72. 

Azərbaycan iqtisadiyyatı ilə bağlı uzunmüddətli reallıqlardan ortaya çıxmış və 

ictimai şüurun dərinliklərinə hopmuş stereotiplər (məsələn, “ayr-ayrı iqtisadi fəaliyyət 

sahələri konkret məmurların nəzarətindədir”, “korrupsiyalaşmamış qurum və məmur 

                                                           
68 D.Nort. Институты, институциональные изменения и функционирование экономики. М.: Фонд 
экономической книги «Начала», 1997 
69 Главная проблема экономики – как поддержать порядок.  http://lenta.ru/articles/2015/05/31/economhistory/  
70 Д. Родрик. Реформа торговой политики как институциональная реформа. 
http://siteresources.worldbank.org/INTRANETTRADE/Resources/Pubs/Handbook_rs_Rodrik_ch1.pdf  
71 http://senaye.gov.az/az/arashdirmalar/common/26112015_5/  
72 D. Rodrik. Yenə orada  

http://lenta.ru/articles/2015/05/31/economhistory/
http://siteresources.worldbank.org/INTRANETTRADE/Resources/Pubs/Handbook_rs_Rodrik_ch1.pdf
http://senaye.gov.az/az/arashdirmalar/common/26112015_5/

yoxdur”, “hər şeyi rüşvət və tanışlıq həll edir”, “bütün iş adamları vergidən yayınan 

oğrulardır”, “qanunlar yalnız kasıblar və imkansızlar üçündür” və s. kimi) var ki, 

bunlar investisiya qərarlarının qəbuluna həlledici təsir göstərir. D.Rodrikin fikrincə, bu 

cür davranış stereotiplərinin dəyişilməsini təmin etməyincə islahatlar uğurla nəticələnə 

bilməz.  

Əslində Azərbaycan bu tip stereotipləri aradan qaldırmaq  sahəsində uğurlu 

təcrübəyə artıq malikdir: belə ki, uzun zaman milli şüurda belə bir stereotip vardı (hətta 

indi də müəyyən qədər davam edir) ki, korrupsiya və intizamsızlıq milli 

mentalitetimizlə balıdır və bunları qısa müddətdə aradan qaldırmaq heç cür mümkün 

deyil. Amma ASAN xidmtin yaradılması və fəaliyyəti, habelə “BakıBUS” 

avtobuslarının fəaliyyəti göstərdi ki, əslində heç də belə deyil: düzgün qurulmuş və 

hamının əməl etdiyi qaydalar (institutlar) şəraitində bizim insanlarımız da nizama və 

qaydalara əməl edirlər, çünki bu bütün tərəflərə faydalıdır.  

Dəyişilməsi zəruri olan davranış formalarından biri də biznesin xərclərinə və 

gəlirlərinə birbaşa təsir göstərən qərarların (məsələn, verfi dərəcələrinin dəyişilməsi, 

vergi güzəştlərinin ləğvi, enerjidaşıyıcılarının qiymətlərinin, habelə kommunal və başqa 

xidmət tariflərinin artırılması və s.) hökumət tərəfindən “bağlı qapılar arxasında” qəbul 

edilməsi və bu səbəbdən biznesin ciddi itkilərə məruz qalmasıdır. Biznes belə qərarlar 

barədə vaxtında xəbər tuta bilmədiyindən öz fəaliyyətini düzgün planlaşdıra bilmir. 

Biznes üçün fəaliyyət mühitinin uzunmüddətli proqnozlaşdırıla bilən olması çox 

önəmlidir. Buna görə də hökumət “qərarların gizli qəbul edilməsi” təcrübəsindən 

imtina etməli, biznesə təsir edən qanun və qərarlar ictimai müzakirəyə çıxarılmalı, 

hebelə belə qərarların qəbul eilməsi və qüvvəyə minməsi arasında kifayət qədər zaman 

olmalıdır ki, biznes yeni qaydalara uyğunlaşa bilsin.  

1980-2000-ci illər dövründə inkişaf etməkdə olan bir sıra ölkələrinin hökumətləri  

iqtisadi inkişafı hədəfləyən islahatlar həyata keçiriliblər. Onların bir qrupu (Sinqapur, 

Malayziya, Koreya, Çin, Tailand, Tayvan, İndoneziya, Vyetnam, Misir, Tunis və s.)  

dayanıqlı iqtisadi artıma nail bilsələr də, başqa qrup ölkələr (əsasən Latın Amerikası 

ölkələri və s.) buna dayanıqlı artımı təmin edə bilmədilər. 43 ölkənin islahat təcrübəsini 

müqayisəli təhlil edən bir qrup iqtisadçı73 gəldiyi nəticəyə görə, dayanıqlı iqtisadi artımı 

hədəfləyən hökumətlərin  uğuru həlledici dərəcədə aşağıdakı amillərdən asılıdır:   

1) sənaye məhsullarının ixracına üstünlük verilməsi - dayanıqlı artımı təmin edən 

ölkələrin hamısı əsasən sənaye məhsullarının ixracı sahəsində böyük irəliləyişlər 

əldə ediblər;  

2) milli valyutanın məzənnəsinin süni şəkildə möhkəmlənməsinə yol verilməməsi -  uğr 

qazanan ölkələr valyuta kursunu ölkənin real gəlirlərinə (tədiyə balansının real 

durumuna) görə tənzimləyə biliblər, dayanıqlı artıma nail ola bilməyən ölkələrdə 

milli valyutanın məzənnəsi süni şəkildə yüksəldilmiş olub; 

3) dövlət idarəetmə sektorunun miqyası – dayanıqlı artıma nail olan ölkələrdə dövlət 

idarəetmə sektoru o biri ölkələrlə müqayisədə kiçik olub və onlar daha diqqətli 

vergi-büdcə siyasəti həyata keçirərək inflyasiya prosesini nəzarətə götürə biliblər;   

4) xarici ticarətin liberallaşdırılması – dayanıqlı iqtisadi artımı təmin edən ölkələrin 

əksəriyyəti idxalın liberallaşdırılmasına getməyiblər (bir sıra məhsulların idxalına 

                                                           
73 С. Джонсон, Дж. Д. Остри и А. Субраманьян. Рычаги роста. «Финансы и развития», март, 2008 

kəskin müvəqqəti məhdudiyyətlər qoyulmuşdu), bununla belə onlar həyata 

keçirdikləri daha fəal ixrac siyasəti sayəsində dünya təsərrüfatına daha açıq 

olublar;  

5) iqtisadi imkanlara əlçatanlıq (məsələn, təhsilin səviyyəsi, maliyyəyə çıxış və s.) – 

dayanıqlı artım ölkələrinin hamısı əhalinin daha yüksək təhsil səviyyəsinə (həm 

məktəbəqədər, həm orta, həm orta ixtisas və peşə, həm də ali ixtisas təhsili 

sahəsində) nail ola biliblər;  

6) nəhayət, institutların təkmilləşdirilməsi -  dayanıqlı artım ölkələrində islahatların 

ilkin mərhələsində (1980-ci illərdə) insitutlar zəif olsa da, sonradan bu ölkələrdə 

qeyd edilən istiqamətlərdə həyata keçirilən siyasətlər və institutların 

təkmilləşdirilməsi prosesi yanaşı baş verib və bir-birini qarşılıqlı tamamlayıb - 

məhz bunun nəticəsində həmin ölkələr uğurlara nail ola biliblər.    

D. Rodrikin fikrincə də, iqtisadi artımın ən etibarlı mənbəyi sənaye və sənaye 

ixracıdır. İnkişaf etməkdə olan ölkələrin qabaqcıl ölkələrə çatmasına və inkişaf etmiş 

ölkələrin sırasına qoşulmasına imkan  verən məhz sənaye istehsalının artımı ola bilər.  

D. Rodrik hesab edir ki, iqtisadi artımın fundamental yolu insan kapitalının və idarəetmənin 

(institutların) keyfiyyətinin yüksəldilməsi vasitəsilə iqtisadiyyatın potensialının 

artırılmasıdır74. Onun fikrincə,  iqtisadi artımın sürətləndirilməsi və davamlılığı üçün 

iqtisadi potensialın artırılması yanaşı həm də sənayenin daha çevik inkişafı diqqətdə 

saxlanmalıdır. 

Məlumdur ki, islahatların aparılması kompleks fəaliyyətdir. Hər bir fəaliyyətin 

özünəməxsus nəticəsi olur, fəaliyyətin səmərəliliyi (nəticəliliyi) də həmin nəticə 

əsasında qiymətləndirilir. İslahatların cəmiyyətə töhfəsi cəmiyyətdə iqtisadi artımı 

təmin edə bilən mühiti yarada bilməsi ilə ölçülür: iqtisadi artım nəyin hesabına təmin 

olunur və bu nə qədər davamlı (dayanıqlı) bir mexanizmdir. Başqa sözlə, islahatların 

qiymətləndirilməsi meyarı – ölkədə keyfiyyətli institutsional mühitin yaradılmasına 

onun verdiyi töhfənin səviyyəsidir.   

Harvard Universitetinin professorları R. Hausman, D. Rodrik və A. Velasko belə bir 

mövqedən çıxış ediblər ki, hər bir ölkədə iqtisadi artıma olan maneələr çoxsaylı 

həlqələrdən (məhdudiyyətlərdən) ibarətdir, lakin bunların sırasında elə problemlər olur 

ki, onlar başqa həlqələr üçün“birləşdirici” (“əlaqələndirici”) rolunda çıxış edir (yəni 

iqtisadi artımın məhdudlaşdırılmasında, onun “əl-qolunun bağlanmasında” həlledici 

rol oynayan bu “əlaqələndirici” problemlərin hər biri bir neçə başqa problemin əsas 

səbəbi kimi çıxış edir). Bu qrup hər bir ölkədə, iqtisadiyyatının və idarəetmə sisteminin 

mövcud durumundan asılı olaraq, belə “bağlayıcı” həlqələrin müəyyən edilməsini və 

islahatlar siyasətinin məhz bunların  həllinə hədəfləndirilməsini təklif edir75. Onlar 

bunu həm də belə izah ediblər ki, zəruri islahatlar siyahısı böyük olduqda siyasəti 

işləyib həyata keçirənlər, bir qayda olaraq, ya bunların hamısını birdən həyata 

keçirməyə cəhd edirlər ki, nəticədə proseslərə nəzarəti itirirlər (bu islahatların bəziləri 

digərlərinə mane ola bilər), ya da islahat görüntüsü yaratmaq üçün bunların içindən 

                                                           
74 Dani Rodrik. The Past, Present, and Future of Economic Growth. Global Citizen Foundation. Working Paper 1. 
June 2013.  http://www.gcf.ch/wp-content/uploads/2013/06/GCF_Rodrik-working-paper-1_-6.17.131.pdf  
75 Ricardo Hausmann, Dani Rodrik, and Andrés Velasco. “Getting the Diagnosis Right”. Finance and Development , 
43 (2006). http://www.imf.org/external/pubs/ft/fandd/2006/03/hausmann.htm  

həlledici əhəmiyyət kəsb edənləri yox, həyata keçirilməsi özləri üçün daha asan olan, amma 

ölkənin iqtisadi artım potensialına əhəmiyyətli təsiri olmayan dəyişikliklərə üstünlük verirlər.    

Bu tədqiqatçılar qısamüddətli dövr üçün “bağlayıcı” xarakterli həlqələri ortaya 

çıxarmağa imkan verən artım diaqnostikasının “qərarlar ağacı” metodologiyasını76 

təklif ediblər. Yanaşmanın mahiyyəti birbaşa təsir miqyaslarından asılı olaraq 

islahatların prioritetləşdirilməsidir. Sadə bir prinsip təklif olunur: hökumət daha təsirli 

(yəni “əlaqələndirici”) problemin aradan qaldırılmasına və bununla da xərclənən 

resurslar müqabilində daha nəticəli hesab olunan (yəni iqtisadi artım potensialına daha 

çox fayda gətirən) bir və bir neçə islahata üstünlük versin və ilk növbədə məhz bu 

islahatların reallaşdırılmasına hədəflənmiş olsun.     

Onlar təklif etdikləri baza sxeminə (bax: şəkil 1) əsasən, aşağı gəlirli ölkələrdə 

iqtisadi fəallığı məhdudlaşdıran 2 əsas amil var: ya (i) maliyyənin əldə edilməsi xərcləri 

(maliyyələşmənin qiyməti) həddindən artıq yüksəkdir, ya da (ii) özəl investisiyaların 

(yəni iqtisadi fəaliyyətin) gəlirliliyi (mənfəəti) həddindən çox aşağıdır. Özəl 

investisiyanın aşağı gəlirliliyi də, öz növbəsində, 2 amillə - ya aşağı iqtisadi (sosial) 

nəticəlilik (verimlilik), ya da ictimai və xüsusi faydalılıq (verimlilik) arasında olan  

kəskin uyğunsuzluqla (onlar bunu “zəif mənimsəmə” kimi adlandırırlar) - bağlıdır.  

 

 

Şəkil 1. Artım diaqnostikasının “qərarlar ağacı”  

                                                           
76 Growth Diagnostics. Ricardo Hausmann, Dani Rodrik, Andrés Velasco. March, 2005 
http://citeseerx.ist.psu.edu/viewdoc/download?doi=10.1.1.446.2212&rep=rep1&type=pdf  

R. Hausmanın qrupu bazarın “uğursuzluqları” ilə yanaşı dövlət “uğursuzluq”larını 

da qeyd edirlər. Onlar dövlətin “uğursuzluqları”nı  2 qrupa  ayırırlar:  

• ümumi xarakterli makrosəviyyəli “uğursuzluqlar”: ölkədən beyin axını, 

korrupsiya, zəif mülkiyyət hüquqları, makroiqtisadi qeyri-sabitlik və s.; 

• mikroiqtisadi “uğursuzluqlar”: ayrı-ayrı sahələri və şirkətləri “vuran” xüsusi 

tənzimləmələr, vergi yükü, dəstəklənən sahə və şirkətlərin seçimində olan 

uğursuzluqlar, xüsusi infrastruktur çatışmazlığı və s.  

Onlar xüsusi olaraq vurğulayırlar ki, zəif inkişaf edən ölkələrin çoxu bu 

problemlərdən əziyyət çəkirlər77. 

Araşdırmanın əvvəlki iki hissəsində apardığımız təhlillərin məlumatları əsasında 

demək olar ki, hazırda Azərbaycan iqtisadiyyatı bu “qərarlar ağacı”nda qeyd edilən 

problemlərin əksəriyyəti ilə üz-üzədir. Ölkələrdə biznesə münasibət, iqtisadi durum, 

dövlət idarəetməsinin keyfiyyəti, iqtisadiyyatın rəqabətqabiliyyətliliyi, iqtisadi 

azadlıqlar və başqa məsələlər üzrə konkret meyarlar üzrə aparılan qiymətləndirmələr 

əsasında beynəlxalq təşkilatların hazırladıqları reytinqlərdə (məsələn, Korrupsiyaya 

Həssaslıq indeksi, Doing Business Hesabatı, Qlobal Rəqabətlilik Hesabatı, İqtisadi 

Azadlıq Hesabatı, Qlobal İnnovasiyalar Hesabatı, Qlobal İmkanlar Hesabatı və s.) 

Azərbaycanın mövqeyi bu məsələlərin əksəriyyəti üzrə ölkəmizin ciddi problemlər 

yaşadığını təsdiq edir. Bu beynəlxalq reytinqlər ölkənin investisiya cəlbediciliyinin 

müəyyən edilməsində, ölkədə investisiya risklərinin səviyyəsinin qiymətləndirilmə-

sində mühüm rola malikdir və bunlar investorların, xüsusilə xarici investorların  

qərarlarına həlledici təsir göstərir. Bu baxımdan Azərbaycan Respublikasının prezidenti 

tərəfindən ölkədə biznes mühitinin əlverişliliyinin artırılması və beynəlxalq 

reytinqlərdə ölkəmizin mövqeyinin daha da yaxşılaşdırılması ilə bağlı əlavə tədbirlər 

planının təsdiq edilməsi78 əhəmiyyətli qərar hesab edilməlidir. Bununla belə, 

Azərbaycanda məmur özbaşınalığı və yüksək rütbəli dövlət məmurlarının iş 

adamlarının (habelə başqa insanların) mülkiyyətini zorla əllərindən almaları ilə bağlı 

ölkə və dünya mətbuatında davamlı olaraq yazılan məqalələr, xüsusilə son illər “MTN 

işi” və “Azərbaycan Beynəlxalq Bankı” ilə bağlı məhkəmə proseslərində məmur 

özbaşınalığının miqyasları haqqında səsləndirilən faktlar yerli və xarici investorlarda 

hökumətə qarşı etimadsızlığı gücləndirən hallardır.  

Son illər ölkədə makroiqtisadi sabitliyin bərpa və təmin edilməsi (Maliyyə Sabitliyi 

Şurasının yaradılması79), maliyyə bazarlarının səmərəli tənzimlənməsi və inkişaf 

etdirilməsi (Maliyyə Bazarlarına Nəzarət Palatasının (MBNP) yaradılması80) üçün 

müəyyən qurumlar yaradılıb. Digər tərəfdən, investisiya fəallığının artırılması  və iş 

adamlarının maliyyə resurslarına əlçatanlığın artırılması zəruriliyi kredit faizlərinin 

aşağı salınmasını və yumşaq pul kredit siyasətini zəruri etdiyi halda, ölkədə 

makromaliyyə sabitliyinin və valyuta bazarında sabitliyin təmin edilməsi daha sərt 

qərarların qəbulunu (uçot dərəcələrinin artırılması və pul-kredit siyasətinin 

sərtləşdirilməsi, nağd dövriyyənin məhdudlaşdırılması və s. kimi81) qaçılmaz edib. 

                                                           
77 Growth Diagnostics. Ricardo Hausmann, Dani Rodrik, Andrés Velasco. March, 2005  
78 http://www.president.az/articles/24080  
79 http://president.az/articles/20613  
80 http://www.president.az/articles/17670  
81 https://www.cbar.az  

İnvestisiya fəallığının stimullaşdırılması dövlət büdcəsinin vəsaiti hesabına güzəştli 

kreditlərin və subsidiyaların verilməsini, vergi və başqa güzətlərin təqdim edilməsini 

tələb etdiyi halda, dövlətin maliyyə imkanlarının məhdudlaşması büdcə 

konsolidasiyasını və vergi siyasətinin sərtləşdirilməsini tələb edir.  

Belə durumda prosesləri tənzimləyən dövlət qurumlarının fəaliyyətinin çevikliyi və 

səmərəliliyi, vaxtında və düzgün qərarlar verməsi və ən önəmlisi, qəbul edilən 

qərarların vaxtında və səmərəli icrasının təmin edilməsi son dərəcədə mühüm 

əhəmiyyət kəsb edir. Azərbaycan təcrübəsində kifayət qədər hallar sadalamaq olar ki, 

qəbul edilən qanun və qərarların icrası müxtəlif səbəblərdən (məsələn, kifayət qədər 

əsaslandırılmaması, icra mexanizmlərinin olmaması, zəruri şərait yaradılmaması, 

icrasında məmurların maraqlı olmaması və s.) baş tutmayıb. Məsələn, 2002-ci ildən bəri 

məmurların sahibkarların fəaliyyətinə qanunsuz müdaxilələrinin aradan qaldırılmasına 

yönəlik onlarla fərman və qərarların qəbul edilməsinə, dövlət tədbirlərində prezident 

tərəfindən göstərişlərin verilməsinə baxmayaraq, uzun illər bu məsələnin həllinə nail 

olmaq mümkün olmayıb: 2015-ci ilin sentyabrında keçirilən müşavirədə iş adamlarının 

fəaliyyətinə məmurların qanunsuz müdaxilələrinin dözülməz həddə çatması məsələsi 

dövlət başçısı tərəfindən xüsusi olaraq vurğulanıb82 və bundan sonra sahibkarlıq 

qurumlarında yoxlamaların 2 il müddətində qismən dayandırılması haqqında qanun 

qəbul edilib.  

Yaxud 2004-cü ildən Azərbaycanda “Rəqabət Məcəlləsi”nin qəbul edilməsi zərirliyi 

ilə bağlı müzakirələr başlayıb, Məcəllənin layihəsi 2006-cı ildə Milli Məclisə təqdim 

olunub, hətta 2 oxunuşdan da keçib, amma indiyədək Məcəllə qəbul edilməyib. Yaxud, 

2009-cu ildə bir qrup beynəlxalq təşkilatların yardımı ilə “İnvestisiya fəaliyyəti 

haqqında” və “Xarici investisiyaların qorunması haqqında” yeni qanunların ıayihələri 

hazrlanıb parlamentə təqdim edilmişdi. Həmin qanunların da müzakirəsi baş tutmayıb 

və indiyəcən qəbul edilməyib. İnvestisiyaların stimullaşdırılması baxımından zəruri 

qanunların qəbuluna olan belə münasibət investorların ölkəyə etimadsızlığını 

gücləndirir. Bu baxımdan hazırda başlanmış islahatların mühüm məsələlərindən biri də 

zəruri qanun və qərarların vaxtında qəbul edilməsi, sonra isə vaxtında icrasının təmin 

edilməsidir.   

D. Rodrik investisiyaların institutsional keyfiyyətini müəyyən edən 4 əsas amili qeyd 

edir:  

• bürokratiyanın keyfiyyəti; 

• qanunun aliliyi (qanunçuluq);  

• eksproriasiya83 riski; 

• dövlətin müqavilə öhdəliklərindən boyun qaçırması. 

D. Rodrikin fikrinə görə, iqtisadi artım üçün yüksək keyfiyyətli dövlət qurumları 

həlledici rol oynayır: aşağı səviyyəli investisiyalı iqtisadiyyatdan yüksək səviyyəli investisiyalı 

iqtisadiyyata keçmək üçün ümumi iqtisadi institutların səmərəli işini təmin edə bilən keyfiyyətli 

hökumət qurumları son dərəcə önəmlidir. D. Rodrik vurğulayır ki, bazarlar nə qədər azad 

                                                           
82 http://azertag.az/xeber/Azerbaycan_Prezidenti_Ilham_Aliyevin_yaninda_iqtisadi_meselelere_ve_2016-

_ci_ilin_dovlet_budcesinin_hazirligi_islerine_hesr_edilmis_musavire_kechirilib_VIDEO-882941  
83 cəmiyyətdə bir ictimai qrup tərəfindən başqa ictimai qrupun mülkiyyətinin zorla əlindən alınması  

olarsa, tənzimləyici institutların iş yükü bir o qədər çox olar: bazarların azadlığı 

tənzimləyici orqanlardan daha çox sayıqlıq və çeviklik tələb edir84.  

O, belə tənzimləyici institutlara aşağıdakıları aid edir:  

1) mülkiyyət hüquqlarının qorunması;  

2) tənzimləyici institutlar (haqsız rəqabətin və inhisar fəaliyyətinin aradan 

qaldırılması və s.);  

3) makroiqtisadi sabitləşdirmə institutları (büdcə-vergi və pul-kredit tənzimləməsi 

və .s);  

4) sosial sığorta institutları (pensiya fondları, işsizlik təminatı və s.);  

5) münaqişələrin həlli institutları - cəmiyyətdə sosial koordinasiyanı təmin edən bu 

institutlara aşağıdakılar aiddir: qanunun aliliyinin (qanunçuluğun) təmin 

edilməsi; qanun qarşısında hər kəsin bərabərliyi; ədalətli və keyfiyyətli məhkəmə 

sistemi; nümayəndəli siyasi institutlar; azad seçkilər; müstəqil həmkarlar 

ittifaqları; sosial tərəfdaşlıq və s. Bunlar cəmiyyətdə ikili “öhdəliklər 

texnologiyası”nı təmin edir: bir tərəfdən, cəmiyyətdəki münaqişələrdə potensial 

“qalibləri”n faydalarının məhdudlaşdırılmasının qarşısını alırlar, digər tərəəfdən 

isə, “məğlublar”ı inandırırlar ki, onlar öz mülkiyyətindən məhrum olmayacaqlar 

və onların da daha güclənməklə qalib olmaq imkanı var.  

Azərbaycanda biznes mühitinin yaxşılaşdırılması və azad sahibkarlığın inkişafının 

təminatı baxımından həlledici əhəmiyyət kəsb edən məsələlərdən biri və birincisi 

məkəmə sisteminin ədalətliliyinin təmin edilməsidir. Hökumət islahatları buna 

hədəfləmək əvəzinə, sahibkarların şikayətlərinə baxılmaq üçün mərkəzi və yerli icra 

hakimiyyəti qurumlarının nəzdində Apelyasiya Şuraları85 yaradır.   

Nəhayət, stimullaşdırıcı sənaye siyasətinin mühüm komponentlərindən biri də 

seçmə sənaye siyasətidir. Sənaye siyasəti sıçrayışlı artımı təmin edə biləcək sahələrin 

seçilərək prioritetləşdirilməsini və bunlar üçün preferensiyalar tətbiqini nəzərdə tutur. 

Sənaye siyasətinin uğuru da ilk növbədə məhz sahə seçimin uğurlu aparılmasından 

asılı olur. Məlumdur ki, ölkəmizdə də son illər belə siyasət fəal tətbiq olunur: bir sıra 

kənd təsərrüfatı məhsullarının istehsalının dəstəklənməsi üçün onların istehsalçılarına 

subsidiyaların verilməsi ilə bağlı qəraralr verilib. 

Amerikalararası İnkişaf Bankının prezidenti Luis A. Moreno XX əsrin 50-60-cı 

illərində Latın Amerikası ölkələrində hökumətlərin reallaşdırdığı sənaye siyasətlərinin 

uğursuzluqlarını ilk növbədə məhz dəstəklənən sahələrin seçimində yol verilən 

səhvlərlə izah edib. Onun fikrincə, o zaman dəstəklənmək üçün kifayət qədər 

əsaslandırılma olmadan zəif sahələr seçilmişdi: seçim zamanı sahənin rəqabət potensialı 

yox, siyasi təzyiqlər əsas rol oynamışdı86.  

L. Morenomum fikrincə, uğurlu sənaye siyasətinin ilkin rəhni – sənaye siyasətinin 

hazırlanması zamanı hakimiyyətin xüsusi və siyasi maraqlardan uzaq dayanma bacarığıdır: 

sənaye siyasətinin formalaşmasına bu maraqlar təsir göstərməməlidir. O deyir ki, daha 

uğurlu layihələrin seçilməsi ilə ad çıxarmış İrlandiya buna məhz Sənaye İnkişafı 

Agentliyinin texniki səriştələri hesabına nail olub: bu qurum layihələrin seçilməsi 

                                                           
84 http://siteresources.worldbank.org/INTRANETTRADE/Resources/Pubs/Handbook_rs_Rodrik_ch1.pdf  
85 http://e-qanun.az/framework/31998  
86 https://www.project-syndicate.org/commentary/latin-america-industrial-policy-failures-by-luis-a--moreno-2015-
01?barrier=accessreg  

prosesinin səmərəliliyini və vicdanlılığını təmin edə bilib. Yaxud Çili, kifayət qədər 

güclü institutların olmasına rəğmən, iqtisadiyyatın daha perspektivli sahələrinin 

seçilməsini təmin etmək üçün müstəqil bir qurumu – Boston Konsalting Grupu bu işə 

cəlb edib.  

L. Moreno hesab edir ki, uğurlu sənaye siyasətinin formalaşdırılması zamanı 

hökumət ilk növbədə bu sualların cavabını axtarmalıdır87:  

i) bazar  tənzimlənməsinin açıq-aydın görünən “uğursuzluqları” varmı və dövlətin 

belə müdaxiləsi nə qədər əsaslıdır?  

ii)  təklif olunan tədbirlər bazar “uğursuzluqları”nı aradan qaldıra biləcəkmi?  

iii) ölkədə sənaye siyasətini həyata keçirə bilən institutlar varmı?  

Bu baxımdan Kosta-Riko və Argentina təcrübələri maraqlı nümunələrdir. Belə ki. 

Kosta-Rikoda düyü istehsalçıları ənənəvi himayəçilik tədbirlərinə lobbiçilik edərək 

hökumətin yüksək ixal tariflərini tətbiq etməsinə, habelə büdcədən subsidiya almağa 

nail olublar. Amma nəticədə məhsuldarlıq nəinki artmayıb, əksinə daha da aşağı 

düşüb. (bizdə uzun illərdir ki, taxılçılığın subsidiyalaşdırılması kimi).  

Argentinanın Entre Rios vilayətinin fermerləri Dövlət Kənd Təsərrüfatı 

Texnologiyaları İnstitutuna müraciət edərək yerli şəraitə uyğun daha məhsuldar yeni 

düyü sortlarının yaradılması və tətbiqi işlərinin sürətləndirilməsini  xahiş edib və hətta 

bunun üçün müəyyən qədər vəsait ayırmağa hazır olduqlarını bildiriblər. Regional 

hakimiyyət də bu iş üçün İnstituta dəstək verib. Nəticədə İnstitutun təqdim etdiyi yeni 

düyü sortları məhsuldarlığın artmasına gətirib çıxarıb. Göründüyü kimi, bütün sahəni 

subsidiyalaşdırmaq yaxud idxala məhdudiyyətlər tətbiq etmək əvəzinə  regional 

hakimiyyət və Dövlət Kənd Təsərrüfatı Texnologiyaları İnstitutu “ictimai nemət” 

yaradıblar ki, bu da konkret sahədə məhsuldarlığın artırılmasına imkan verib.  

Nəticə. Beləliklə, hökumətin investisiyaların stimullaşdırılması siyasətinin 

formalaşdırılması və həyata keçirilməsinə qarşı tələbləri aşağıdakı kimi ümumiləşdirə 

bilərik:   

• ölkədə investisiya fəallığına mane olan bütün səbəblər düzgün müəyyən 

edilməli, bunların hər birinin aradan qaldırılması üçün zəruri siyasət alət və 

vasitələri düzgün seçilməli, işlənilmiş siyasət düzgün icra edilməlidir;  

• islahatlarda önəmli olan  kəmiyyət məhdudiyyətləri və tariflərin səviyyəsi 

yox, bundan sonra qərarların necə qəbul edilməsi və necə icra edilməsinə 

münsibətdə islahatların yaradacağı yeni qaydalar və gözləntilərdir;  

• institutsioal islahatlar yalnız siyasətin parametrlərini yox, həm də indiyəcən 

mövcud olmuş və inkişafa mane olan davranış stereotiplərini dəyişməlidir; 

• həyata keçirilən siyasətlər və institutların təkmilləşdirilməsi prosesi yanaşı baş 

verməliu və bir-birini qarşılıqlı tamamlamalıdır;  

• islahatların daha önəmli tərəfi qəbul edilən qərarların vaxtında və doğru 

icrasının təmin edilməsidir;    

• islahatların töhfəsi cəmiyyətdə iqtisadi artımı təmin edə bilən mühiti yarada 

bilməsi ilə ölçülür;  

• hökumət daha təsirli (yəni “əlaqələndirici”) problemin aradan qaldırılmasına 

və daha nəticəli hesab olunan (iqtisadi artım potensialına daha çox fayda 
                                                           
87 yenə orada  

gətirən) bir və bir neçə islahata üstünlük verməli və ilk növbədə məhz bu 

islahatların reallaşdırılmasına hədəflənməlidir;  

• investisiyalı iqtisadi artım modelinə keçmək və islahatlarda uğura nail olmaq 

üçün dövlətin iqtisadi tənzimləmə institutlarının işinin keyfiyyətli və səmərəli 

qurulması son dərəcə önəmlidir;  

• uğurlu sənaye siyasətinin ilkin rəhni – sənaye siyasətinin hazırlanması zamanı 

hakimiyyətin xüsusi və siyasi maraqlardan uzaq dayanma bacarığıdır; 

sıçrayışlı artımı təmin etmək üçün xüsusi dəstək proqramlarına cəlb ediləcək 

sahə və şirkətlərin seçimi ədalətli olmalı və yalnız rəqabət potensialı əsasında 

aparlmalıdır;  

•  uğurlu sənaye siyasətinin formalaşdırılması üçün dövlətin müdaxiləsinin 

əsaslı olmasına, təklif olunan tədbirlərin müvafiq problemləri aradan qaldıra 

biləcəyinə, habelə ölkədə sənaye siyasətini həyata keçirən institutların bu işin 

öhdəsindən gələ biləcəyinə əminlik olmalıdir; 

• nəhayət, ən başlıcası, islahatlar yaxşı layihələndirilməli, ziddiyyətli olmamalı 

və ardıcıllıq təmin edilməlidir.  

İnvestisiyaların stimullaşdırılması siyasətinin gücləndirilməsi üçün 

təklif və tövsiyələr 
 

Son illər ölkədə investisiya əsaslı inkişaf modelinin tətbiqi və investisiya fəallığının 

gücləndirilməsini nəzərdə tutan bir sıra qərarlar qəbul edilib, bznes mühitinin 

yaxşılaşdırılması, investisiya fəaliyyətinin və qeyri-neft ixracının stimullaşdırılması 

istiqamətində bir sıra əhəmiyyətli addımlar atılıb. Bununla belə, apardığımız araşdırma 

və təhlillər belə bir nəticəyə gəlməyə əsas verir ki, qəbul edilən qərarlar və həyata 

keçirilən tədbirlər ölkədə investisiya fəallığının gücləndirilməsi üçün yetərli deyil. Buna 

görə də investisiyaların stimullaşdırılması siyasətinin gücləndirilməsi üçün aşağıdakı 

istiqamətlər üzrə təklif olunan tövsiyələrin həyata keçirilməsini zəruri hesab edirik:  

1. İnvestisiyaların stimullaşdırılması siyasətinin formalaşdırılması sahəsində:  

• ölkədə investisiya  fəallığının artırılması və investisiyaların stimullaşdırılması 

sahəsində hökumətin vahid investisiya siyasəti işlənib hazırlanmalıdır. 

Burada potensial investorların fəallığına mane olan bütün səbəblər və 

bunların aradan qaldırılması üçün konkret siyasət alət və tədbirləri sistemli və 

ardıcıl şəkildə əks olunmalıdır;  

• ölkədə həyata keçiriləcək institutsional islahatlar və bunların hədəfləndiyi 

davranışlar, icra müddətləri göstərilməklə, detallı şəkildə  ictimaiyyətə və 

potensial investorlara təqdim edilməlidir;  

• investisiya mühitinin yaxşılaşdırılması üçün mülkiyyət hüquqlarının formal 

yox, real olaraq qorunmasını təmin edən mexanizmlər qısa müddətdə təmin 

edilməli, məmur sahibkarlığı aradan qaldırılmalı, məmurların gəlir 

bəyənnamələrinin ictimaiyyətə açıqlanması təmin edilməlidir;   

• investisiya fəallığının və biznesin inkişafının taleyi ilk növbədə məhkəmə 

sisteminin müstəqilliyinin və ədalətliliyinin təminatından keçir. Müstəqil və 

ədalətli məhkəmə isteminin qurulması institutsional islahatların bir nömrəli 

məsələsidir: çünki biznesin inkişafı və investisiya fəallığına olan maneələrin 

bir çoxunun həll edilməsi ilk növbədə məhkəmələrin ədalətliliyinin təmin 

edilməsinə bağlıdır;  

• hökumətin biznesə yönəlik qərarlarının qəbul edilməsi mexanizmləri  

dəyişilməlidir: belə qərarların layihələri əvvəlcədən ictimai müzakirələrə 

təqdim edilməli, müxtəlif maraq tərəflərinin mövqeyi öyrənilməli, bu 

addımları doğuran əsaslar və onların biznesə təsirinin qiymətləndirilməsi 

nəticələri ictimaiyyətə açıqlanmalıdır;  

• hökumətin biznesin xərclərinə və gəlirlərinə təsir göstərən qərarların gizli 

qəbul edilməsi praktikasından imtina edilməlidir. Bu cür dəyişikliklərlə bağlı 

hökumətin proqramı olmalı, orada gözlənilən dəyişikliklərin müddətləri və 

əsaslandırmaları təqdim edilməlidir. Biznesin öz işini düzgün planlaşdıra 

bilməsi üçün planlaşdırılan belə dəyişikliklər barədə ictimaiyyət və biznes ən 

azı 6 ay qabaqcadan məlumatlandırılmalıdır;  

• hökumətin makroiqtisadi sabitləşdirmə, büdcə-vergi, pul-kredit və investisi-

yaların stimullaşdırılması siyasətləri səmərəli şəkildə əlaqələndirilməlidir;  

• “Rəqabət Məcəlləsi”, habelə “İnvestisiya fəaliyyəti haqqında” və “Xarici 

investitisiyaların qorunması haqqında” yeni qanunlar qəbul edilməlidir v s. 

2. Dövlət investisiyaları sahəsində:  

• ölkədə kifayət qədər fiziki kapitalın yaradıldığını nəzərə alaraq bundan sonra 

dövlət investisiya fəaliyyətinin əsas ağırlıq mərkəzi “insan kapitalı”nın 

inkişafına keçirilməlidir. Bütün səviyyələrdə təhsilin keyfiyyətinin üksəldilməsi, 

təhsilin müasir bazar tələblərinə uyğunlaşdırılması, ölkədə texniki təhsilin 

inkişafına diqqətin artırılması zəruridir;  

• dövlət sektorunun miqyası kiçildilməlidir: böyük neft gəlirləri dövründə həyata 

keçirilmiş “dövlətin genişləndirilməsi” siyasətindən imtina edilməli, dövlət 

müəssisələrinin fəaliyyətinin səmərəliliyinin artırılması və müasir səmərəli 

menecmentinin tətbiqi istiqamətində adımlar atılmalıdır; iri dövlət müəssisə-

lərində korporativ idarəetmə standartlarının təbiqi sürətləndirilməlidir;   

• dövlət investisiya layihələrinin qiymətləndirilməsi mexanizmləri hazırlanmalı və 

tətbiq edilməlidir (məsələn, hələ 2009-cu ildə Dünya Bankının hökumətə belə bir 

mexanizm - hökumətin investisiya layihələri üzrə infrastrukturun keyfiyyəti ilə 

bağlı “İllik Hesabat Kartı” hazırlamağı - təklif etmişdi); 

• sıçrayışlı artıma töhfə vermək üçün dövlət tərəfindən xüsusi dəstək 

proqramlarına cəlb ediləcək sahələrin seçim meyarları və mexanizmləri 

işlənilməli, seçimlər əsaslandırılmış olmalı, ədalətlilik və obyektivlik təmin 

edilməlidir. Bunun üçün seçim meyarları kimi sahənin rəqabət üstünlükləri, 

məhsulların ixrac potensialı və ixrac bazarları, dövlət dəstəyinin göstəriləcəyi 

müddətdə bazar paylarının gözlənilən artım dinamikası, dövlət dəstəyinin 

dayandırılması müddəti və ondan sonrakı dövrdə sahənin rəqabətli inkişafına 

olan təminatlar çıxış edə bilər;  

• sıçrayışlı artımı təmin edəcək sahələrin seçilməsi zamanı emal sənayesi 

sahələrinə üstünlük verilməlidir;   

3. Xarici investisiyaların stimullaşdırılması sahəsində:  

• ölkənin qeyri-neft sektoruna, xüsusilə ixrac yönümlü emal sənayesi sahələrinə 

birbaşa xarici investisiyaların cəlb edilməsinə yönəlik kompleks tədbirlər sistemi 

işlənib hazırlanmalı və həyata keçirilməlidir; 

• müəyyən məhsulların istehsalı üzrə dünyaca tanınmış bir neçə şirkətin 

ölkəmizdə fəaliyyətinin qurulması üçün onlarla fərdi danışıqlar aparılsın və 

onların fəaliyyəti üçün şərait yaradılsın;  

• ölkənin qeyri-neft sektoruna xarici investorların cəlb edilməsi işinin 

yaxşılaşdırılması üçün AZPROMO-nun fəaliyyətində ciddi dəyişikliklər 

edilməlidir: onun fəaliyyəti daha konkret hədəflər üzrə qurulmalı, fəaliyyətinin 

nəticə göstəriciləri tətbiq edilməli, hesabatlı fəaliyyət sistemi qurulmalı, 

qurumun xsaxlanması və fəaliyyəti xərclərinin səmərəliliyi il ərzində ölkəyə cəlb 

etdiyi investisiyaların  məbləği ilə müqayisə edilməlidir. Qurumun saytı 

təkmilləşdirilməli, ölkənin investisiya potensialı və investisiya mühiiti ilə 

əlaqədar potensial investorlar maraqlandıracaq ətraflı informasiya ilə 

zənginləşdirilməlidir. Saytda belə informasiyaların ən azı 6 dildə (Azərbaycan, 

ingilis, rus, türk, ərəb, çin və s.) olması təmin edilməlidir.  

4. Daxili investisiyaların stimullaşdırılması sahəsində:  

• ölkədə fəaliyyət göstərən dövlət investisiya təşviqi təsisatlarının fəaliyyətinin 

təkmilləşdirilməsi və gücləndirilməsi üçün: i) xarici ölkələrin oxşar təsisatlarının 

təcrübəsi əsasında bu qurumların işi yenidən qurulsun; ii) bu qurumların 

fəaliyyətinin səmərəli və nəticəli qurulması üçün onların işinin qiymətləndirmə 

indikatorları hazırlanmalı və tətbiq edilməlidir; onların vəsaiti hesabına həyata 

keçirilən layihələr üzrə uzunmüddətli hesabatlılıq sistemi qurulmalıdır ki, 

verilən güzətli resursların cəmiyyətə faydasını qiymətləndirmək mümkün olsun; 

ıii) bu qurumlarda çalışan işçilərin oxşar xarici qurumlarda təcrübə mübadiləsi 

təmin edilməli və həmin qurumların qabaqcıl təcrübələrinin mənimsənilməsinə 

nail olmaq zəruridir; ıv) bu qurumların fəaliyyəti təkmilləşdirildikdən sonra 

onlara dövlət büdcəsindən ayrılan vəsaitin miqdarı artırılmalıdır;   

• xarici təcrübədə oxşar qurumların fəaliyyəti nəzərə alınaraq, SKMF-in 

kreditlərinin verilməsində  mikro və kiçik sahibkarlara, xüsusilə yeni işə 

başlayan təşəbbüskarlarla işə üstünlük verilməsi lazımdır. Fondun fəaliyyətinin 

hesabatlılıq sistemi cəmiyyətə qazandırdığı uğurlu və işini böyütmüş 

sahibkarların sayı, fondun kreditləri ilə yaradılmış müəssisələrin ixracda və 

əlavə dəyərdə payı və s. kimi konkret göstəricilər üzərində qurulmalıdır.   

• dövlətin yaxından iştirakı ilə ixtisaslaşdırılmış sahə banklarının (Aqrar İnkişaf 

Bankı, İxrac Bankı, İnvestisiya Bankı və s.) yaradılması təmin edilməlidir;  

• KOS-lara verilən kreditlərinin sığortalanması və təminatı fondu yaradılmalıdır 

və s.  

Əlavə 1 

 

Son illər Azərbaycanda biznes və investisiya mühitinin yaxşılaşdırılması 

istiqamətində qəbul edilən qərarlar və həyata keçirilən tədbirlər 

 

2015-ci ilin ortalarından etibarən ölkədə biznes və investisiya mühitinin 

yaxşılaşdırılması istiqamətində bir sıra addımlar atılıb. Bu sırada aşağıdakıları qeyd 

etmək olar:   

a) Sahibkarlıq fəaliyyətinə başlamanın asanlaşdırıması və ölkədə biznes mühitinin 

yaxşılaşdırılmaıs istiqamətində:  

• sahibkarlıq fəaliyyəti üçün lisenziya tələb olunan fəaliyyət növlərinin sayı 59-dan 

37-yə endirilib; lisenziya verən dövlət orqanların sayı 23-dən 4-ə salınıb, o 

cümlədən 37 lisenziyadan 33-ü İqtisadiyyat nazirliyi tərəfindən "ASAN xidmət" 

mərkəzləri vasitəsilə verilir; lisenziyalar müddətsiz verilir; lisenziya verilməsi 

üçün tələb olunan prosedurlar sadələşdirilib, lisenziyanın alınmasına görə 

ödənilən dövlət rüsumunun məbləği azaldılıb; lisenziyaların verilməsi müddəti 

qısaldılıb və s.;  

• 2015-ci il noyabrın 1-dən etibarən ölkə ərazisində sahibkarlıq sahəsində aparılan 

yoxlamalar  (vergi yoxlamaları və insanların həyat və sağlamlığına, dövlətin 

təhlükəsizliyinə və iqtisadi maraqlarına mühüm təhlükə yaradan hallar istisna 

olmaqla)  2 il müddətinə dayandırılıb;    

• bir qrup kənd təsərrüfatı məhsullarının (tütün, pambıq, şəkər çuğunduru, fındıq, 

barama və s.) istehsalının stimullaşdırılması üçün onların istehsalçılarına dövlət 

büdcəsindən subsidiyalar verilir;  

• kiçik və orta sahibkarlığın inkişafına, əhalinin məşğulluq səviyyəsinin 

artırılmasına dəstək vermək məqsədi ilə sosialyönümlü layihələr həyata keçirən 

“ABAD” (Ailə Biznesinə Asan Dəstək) mərkəzləri yaradılır88;  

• vergi bəyannamələri və hesabatların elektron qaydada qəbuluna başlanılıb;  

• tikinti layihələrinin ekspertizasının "bir pəncərə" prinsipi ilə həyata keçirilməsinə 

başlanılıb;  

• bəzi tikinti obyektlərinin istismarına icazə verilməsi sistemi sadələşdirilib;   

• tranzit yüklərin daşınmasında "bir pəncərə" prinsipinin tətbiqinə keçilib;  

• sahibkarların tələb olunan gücü 150 kVt-a qədər olan mövcud və ya inşa ediləcək 

tikinti obyektlərinin elektrik enerjisi (gücü) alması üçün texniki şərtlərin, layihə-

smeta sənədlərinin hazırlanması və verilməsi, habelə enerji təchizatı şəbəkəsinə 

qoşulması qaydaları sadələşdirilib89;  

 

b) İnvestisiya fəaliyyətinin stimullaşdırılması sahəsində:  

• İnvestisiya təşviqi sənədi90 tətbiq edilib. Bunun üçün investisiyanın həyata 

keçirildiyi iqtisadi fəaliyyət sahələri, investisiya layihəsinin həcmi ilə bağlı 

minimal məbləğ və investisiya layihəsinin həyata keçiriləcəyi inzibati ərazi 

                                                           
88 http://www.president.az/articles/21160  
89 http://e-qanun.az/framework/35166  
90 http://e-qanun.az/framework/31870  

http://www.president.az/articles/21160
http://e-qanun.az/framework/35166
http://e-qanun.az/framework/31870

vahidlərinin siyahısı təsdiq edilib91. İnvestisiya təşviqi sənədini almış hüquqi 

şəxslər və fərdi sahibkarlar həmin sənədi aldığı tarixdən əldə etdiyi mənfəətin 

və ya gəlirin  50 faizi 7 il müddətinə gəlir (mənfəət) vergisindən azaddır. Belə 

hüquqi şəxslər və fərdi sahibkarlar şəxslər həmin sənədi aldığı tarixdən 7 il 

müddətinə əmlak və torpaq vergilərini ödəməkdən azaddır. Onlar tərəfindən 

müvafiq icra hakimiyyəti orqanının təsdiqedici sənədi əsasında texnikanın, 

texnoloji avadanlıqların və qurğuların idxalı – investisiya təşviqi sənədinin 

alındığı tarixdən 7 il müddətinə idxal ƏDV-dən və gömrük rüsumundan 

azaddır;  

• Azərbaycan regionlarının investisiya reytinqi yaradılıb92;  

•  “Tikinti və infrastruktur obyektləri ilə əlaqədar investisiya layihələrinin xüsusi 

maliyyələşmə əsasında həyata keçirilməsi haqqında” Azərbaycan 

Respublikasının Qanunu qəbul edilib. Qanun  tikinti və infrastruktur 

obyektlərinin və onlara oxşar obyektlərin “TİT” modelinə uyğun olan 

maliyyələşmə əsasında tikintisinə (inşasına, cari və əsaslı təmirinə, yenidən 

qurulmasına, bərpasına), idarə edilməsinə və təhvil verilməsinə investisiyanın 

cəlb olunmasının hüquqi əsaslarını müəyyən edir;  

• Bakı şəhəri Qaradağ rayonunun Ələt qəsəbəsində yeni Bakı Beynəlxalq Dəniz 

Ticarət Limanının ərazisi daxil olmaqla azad ticarət zonası tipli xüsusi iqtisadi 

zonanın yaradılmasına başlanılıb93;  

 

c) Qeyri-neft ixracın stimullaşdırılması və daxili bazarın qorunması sahəsində:  

• Qeyri-neft ixracının təşviqi məqsədiylə qeyri-neft məhsullarının ixracı ilə məşğul 

olan şəxslərə dövlət büdcəsinin vəsaiti hesabına ixrac təşviqi ödənilməsinə 

başlanılıb94. İxrac təşviqi şamil olunan malların siyahısı təsdiq edilib95. Həmin 

məhsulların növündən asılı olaraq, sahibkarlara ixrac etdikləri qeyri-neft 

məhsullarının gömrük dəyərinin 3 faizdən 6 faizədək büdcə vəsaitləri hesabına 

təşviq verilir; 

• icra hakimiyyəti orqanları və dövlət büdcəsindən maliyyələşən təşkilatlar 

tərəfindən 2018-ci il 1 yanvar tarixinədək idxal mallarının (işləri, xidmətlərin) 

satın alınması dayandırılıb96; 

• istehsalın dəstəklənməsi və ixrac potensialının genişləndirilməsi məqsədilə 

ölkəyə idxal edilən 84 məhsul üzrə (əsasən kənd təsərrüfatının məhsulları: ev 

toyuqlarının əti və ət əlavələri, toyuq yumurtaları, soğan, xiyar, qoz-fındıq, 

üzüm, alma, armud, heyva, xurma, meyvə şirələri) idxala ikiillik spesifik 

rüsumlar tətbiq edilib97; 

• malların və nəqliyyat vasitələrinin gömrük sərhədindən keçirilməsi üçün “Yaşıl 

dəhliz” və digər buraxılış sistemlərin tətbiqinə başlanılıb98;  
                                                           
91 http://e-qanun.az/framework/32606  
92 http://iqtisadiislahat.org/store//media/documents/diger/Rayonlarin_Investisiya_Reytinqi_.pdf  
93 http://president.az/articles/18137  
94 http://www.president.az/articles/17948  
95 http://cabmin.gov.az/?/az/pressreliz/view/2071/  
96 http://www.president.az/articles/21083 
97 http://www.cabmin.gov.az/?/az/pressreliz/view/2038/  
98 http://president.az/articles/19889  

http://e-qanun.az/framework/32606
http://iqtisadiislahat.org/store/media/documents/diger/Rayonlarin_Investisiya_Reytinqi_.pdf
http://president.az/articles/18137
http://www.president.az/articles/17948
http://cabmin.gov.az/?/az/pressreliz/view/2071/
http://www.president.az/articles/21083
http://www.cabmin.gov.az/?/az/pressreliz/view/2038/
http://president.az/articles/19889

• ölkədə istehsal olunan yerli malların ənənəvi və yeni bazarlara çıxarılması 

imkanlarını artırmaq və beynəlxalq bazarlara inteqrasiya prosesini 

sürətləndirmək məqsədilə ölkədə istehsal olunan mallar və onların istehsalçıları 

barədə məlumatları əks etdirən www.azexport.az  internet portalı yaradılıb və 

portalın real vaxt rejimində fəaliyyəti təmin olunub99. Habelə portalda 

sahibkarlıq fəaliyyətinin həyata keçirilməsi ilə əlaqədar Azərbaycanda vergi 

ödəyicisi kimi qeydiyyatdan keçmiş şəxslərlə onların xarici biznes tərəfdaşları 

arasında sənədlərin, o cümlədən müqavilələrin elektron formada tərtibinə və 

imzalanmasına, habelə real vaxt rejimində transsərhəd elektron xidmətlərin 

həyata keçirilməsinə imkan verən “Azərbaycan Rəqəmsal Ticarət Qovşağı” 

(“Digital Trade Hub of Azerbaijan”) bölməsinin yaradılmasına başlanılıb100; 

• ixrac bazarlarında ölkəmizin və ixracatçıların iqtisadi-ticarət maraqlarının daha 

dolğun qorunması və təmsil edilməsi məqsədilə səfirlik və konsulluqlarda ticarət 

nümayəndələrinin təyin edilməsinə başlanılıb və  s.   

Bunlardan başqa, 2016-cı ilin martında “Lisenziyalar və icazələr haqqında” və  

“Antidempinq, kompensasiya və mühafizə tədbirləri haqqında” qanunlar qəbul edilib.  

Azərbaycan Respublikasının milli iqtisadiyyat perspektivi üzrə Strateji Yol 

Xəritəsinin 4-cü strateji hədəfi də “Əlverişli biznes mühitinin inkişaf etdirilməsi” 

adlanır. Bu hədəfə nail olmaq üçün 2 strateji prioritet müəyyən edilib:    

1) Əlverişli biznes mühitinin yaradılmasında hökumətin aparıcı rolunun daha da 

gücləndirilməsi (azad rəqabət mühitinin inkişaf etdirilməsi, səmərəli vergi sisteminin 

təşviq edilməsi; dövlət xidmətlərinin çevikliyinin və səmərəliliyin artırılması; azad ticarət 

sazişlərinin bağlanması və s.);   

2) Təşviqedici mühitin yaxşılaşdırılması vasitəsilə biznesin davamlılığının 

möhkəmləndirilməsi (biznesin təşkilinin asanlaşdırılması üçün mövcud islahatların 

sürətləndirilməsi və beynəlxalq reytinqlərdə mövqelərin yaxşılaşdırılması; yaxşı idarəetmə 

və effektiv stimullar vasitəsilə birbaşa xarici investisiya strategiyasının həyata keçirilməsi 

və s.). 

 

 

 

 

 

 

 

 

 

 

 

 

 

 

                                                           
99http://www.president.az/articles/21139   
100 http://www.president.az/articles/22892  

Əlavə 2 

Dövlət investisiya təşviqi təsisatları və sənaye parkları haqqında 

İndiyəcən Azərbaycanda bir neçə fərqli təyinatlı bu cür dövlət investisiya təşviqi 

qurumları fəaliyyət göstərir:  

• Azərbaycan Respublikasının Sahibkarlığa Kömək Milli Fondu (SKMF); 

• “Azərbaycan Investisiya Şirkəti” ASC; 

• Azərbaycanda Ixracın və Investisiyaların Təşviqi Fondu (AZPROMO); 

• Azərbaycan Respublikasının Kənd Təsərrüfatı Nazirliyi yanında Kənd 

Təsərrüfatı Layihələri və Kreditlərinin Idarə Edilməsi üzrə Dövlət Xidməti;  

• Azərbaycan Respublikası Rabitə və Informasiya Texnologiyaları Nazirliyinin 

tabeliyində Informasiya Texnologiyalarının Inkişafı Dövlət Fondu;  

• "Azərbaycan İpoteka Fondu" ASC ; 

• Aqrolizinq ASC və s. 

Azərbaycan Respublikasının Sahibkarlığa Kömək Milli Fondu (SKMF). Bu 

təsisaat 1992-ci ildə ölkədə kiçik və orta sahibkarlığın inkişafını dəstəkləmək, onlara 

uzunmüddətli güzəştli kredit resursları təqdim məqsədi ilə yaradılmışdı. Maliyyə 

çatışmazlığı səbəbindən uzun müddət normal fəaliyyət göstərə bilməyən Fondun işi 

2002-ci ildə yenidən canlandırıldı: 2002-ci ilin avqustunda Fondun yeni Əsasnaməsi 

təsdiq edildi. Həmin Əsasnaməyə görə, Fondun başlıca məqsədi sahibkarlığın, xüsusilə 

kiçik və orta sahibkarlığın inkişafına və əhalinin işgüzarlıq fəaliyyətinin artırılmasına 

kömək göstərməkdən, onlara maliyyə dəstəyi verməkdən ibarətdir.  

2009-cu ilədək SKMF sahibkarlara mikrokreditlər (1000 manatadək) verə bilərdi. 

Bundan başqa, o zaman kiçik həcmli kreditlər üçün yuxarı hədd 30 min manat, orta 

həcmli kreditlər üçün isə 100 min manat, böyük həcmli kreditlər üçün 1.0 mln. manat, 

iri həcmli kreditlər üçün 3.0 mln. manat müəyyən edilmişdi. Azərbaycan Respublikası 

Prezidentinin 2009-cu il 7 oktyabr tarixli Fərmanı ilə təsdiq edilən Fondun yeni 

Əsasnaməsinə, habelə Fondun vəsaitinin istifadəsinin yeni qaydalarına əsasən onun 

vəsaitləri ölkənin sosial-iqtisadi inkişafının öncül istiqamətləri üzrə sahibkarlıq 

subyektlərinin layihələrinin maliyyələşdirilməsinə yönəldilə bilər. Bundan sonra 

Fondun vəsaitlərinin son istifadəçilərə çatdırılması müvəkkil banklar və bank olmayan 

kredit təşkilatları vasitəsilə həyata keçirilməyə başlandı (o vaxtacan Fond kreditləri özü 

birbaşa verirdi). Yeni qaydalara görə, Fondun verdiyi kiçik həcmli kreditlərin məbləği 

10.0 mindən 50.0 manatadək (müddəti 2 ilədək),  orta həcmli kreditlər 50.0 – 250.0 min 

(3 ilədək),  böyük həcmli kreditlər 250.0 min – 1.0 mln. manat (5 ilədək) və iri həcmli 

kreditlər 1.0 – 5.0 mln. manat (7 ilədək) həddində müəyyən edildi. Qaydalara əsasən, 

hər bir sahibkarlıq subyektinin Fondun vəsaitləri hesabına aldığı güzəştli kreditin 

maksimum həddi 5.0 mln. manatdan artıq ola bilməz. Fondun kreditlərinin illik faiz 

dərəcələri 1 faizdir. Amma müvəkkil kredit təşkilatlarının Fondun kreditlərinə tətbiq 

etdiyi illik faiz dərəcəsinin ən yüksək həddi cəmi kredit məbləğinin 6 faizindən çox 

olmamalıdır101.  

                                                           
101 http://anfes.gov.az/az/  

2015-ci ildə sahibkarlara verilmiş kiçik həcmli kredtlər 22,3% təşkil etmişdisə, bu 

göstərici 2016-cı ildə 12,1%, orta həcmli kreditlər 2015-ci ildə 2,4% olmuşdusa, 2016-cı 

ildə 4,7% və böyük həcmli kreditlər 2015-ci ildə 75,2% təşkil etdiyi halda 2016-cı ildə 

83,2% olub. 2016-cı ildə 2402 ədəd kiçik həcmli layihəyə 22.9 mln. manat, 34 ədəd orta 

həcmli layihəyə 8.9 mln. manat və 41 ədəd böyük həcmli layihəyə 157.7 mln. manat 

vəsait ayrılıb102.  

2017-ci ilin aprelində keçirilmiş qeyri-neft ixracatçılarının respublika müşavirəsində 

çıxış edən İqtisadiyyat naziri bildirib ki, “indiyədək təkcə Sahibkarlığa Kömək Milli 

Fondu tərəfindən verilmiş güzəştli kreditlər hesabına 51 logistik mərkəzin, 23 taxıl 

anbarının, 16 meyvə-tərəvəz emalı, 20 iri fermer, 23 müasir heyvandarlıq, 56 istixana, 16 

üzümçülük, 23 bağçılıq və 39 quşçuluq təsərrüfatının, 10 süd emalı, digər istehsal 

müəssisələrinin yaradılması, son illərdə istixanaların ərazisinin dəfələrlə 

genişləndirilməsi aqrar sektorda ixracın artırılmasına böyük töhfə verir”103. Amma 

həmin çıxışda bu töhfənin real olaraq nədən (ixracın miqyası, ixracda payı, valyuta 

gəlirlərinin həcmi, yeni dəyərin yaradılmasında iştirak səviyyəsi və s.) ibarət olması  

konkretləşdirilməyib.    

SKMF-in illik hesabatlarında104 indiyəcən reallaşdırılan layihələr nəticəsində 

yaradılan müəssisələrin hansı hissəsinin real olaraq fəaliyyətini davam etdirməsi, 

onların istehsal etdikləri məhsulun həcmləri, faktiki fəaliyyət göstərən iş yerləri (bütün 

məlumatlarda açılacaq iş yerlərinin sayı göstərilir), bu müəssisələrin yaratdıqları əlavə 

dəyərin miqdarı haqqında məlumatlar olmadığından Fondun investisiya fəaliyyətini 

qiymətləndirmək çətindir.   

“Azərbaycan Investisiya Şirkəti” ASC (AIŞ) -  dövlət başçısının 30 mart 2006-cı il 

tarixli “İnvestisiya Fəaliyyətinin Təşviqi üzrə Əlavə Tədbirlər haqqında” sərəncamı ilə 

yaradılıb. AİŞ-in əsas məqsədi mövcud və yeni kommersiya müəssisələrinə yerli və 

xarici investorlar cəlb etməklə, habelə öz vəsaiti hesabına müddətli investisiya 

qoyuluşları vasitəsilə ölkə ərazisində iqtisadiyyatın qeyri-neft sektorunun inkişaf 

etdirilməsidir105. Şirkətin həm də “fondlar fondu” kimi də fəaliyyət göstərməsi nəzərdə 

tutulur: bu qurum dövlət investisiya fondu olaraq ölkə bazarına daxil olmaq istəyən 

anoloji fondlar üçün investisiya ortağı ola bilər. AIŞ yerli və xarici investisiyalarla 

yanaşı, əsaslı kapital qoyuluşları vasitəsilə, neft və qaz sənayesi istisna olmaqla, digər 

sektorların inkişafına da dəstək verir. 

Şirkətin nizamnamə kapitalının formalaşdırılmasına ARDNF-in 2006-cı il 

büdcəsindən 90 mln. manat yönəldilib, daha sonra 2009-cu il dövlət büdcəsinin “əsaslı 

vəsait qoyuluşu (investisiya)” xərclərindən onun kapitalının artırılması üçün 70,0 

milyon manat vəsait ayrılıb.  

Şirkətin tərəfdaşlıq etdiyi qurumların siyahısında “Səba” ASC, “Holcim Azərbaycan” 

ASC,  “Xəzər Beynəlxalq İnvestisiya Şirkəti” QSC, Bakı Gəmiqayırma Zavodu, 

Azərtoxum MMC, “Ağstafa Aqroservis” MMC, Dəvəçi Broyler ASC, Azərbaycan Duz 

İstehsalat Birliyi QSC, Milk-Pro MMC və Sanqaçal Terminalı və başqaları var.  

                                                           
102 http://anfes.gov.az/az/news/30a1f3e5-0306-11e7-85c7-000c29864286/15.02.17.html  
103 http://www.president.az/articles/23369  
104 http://anfes.gov.az/az/show.page.php?guid=d2f7fbbc-269c-11e0-8e86-0022190362dd  
105 http://www.aic.az/  

Azərbaycanda Ixracın və Investisiyaların Təşviqi Fondu (AZPROMO) - dövlət və 

özəl sektorun birgə təşəbbüsü kimi bu Fond İqtisadiyyat Nazirliyi tərəfindən 2003-cü 

ildə təsis edilib. Təşkilatın əsas fəaliyyət istiqamətlərindən biri xarici investorlar, yerli 

istehsalçılar və hökumət arasında körpü funksiyasını həyata keçirməkdən ibarətdir. 

Müstəqil təşkilat olan Fondun əsas məqsədi ölkə iqtisadiyyatının həm sektor, həm də 

region baxımından tarazlı inkişafına nail olunması və ölkədə, xüsusilə də regionlarda, 

yoxsulluğun azaldılması strategiyası çərçivəsində yeni iş yerlərinin açılması üçün 

investisiyaların cəlb edilməsi və Azərbaycandan xaricə ixracatın təşviqi ilə əlaqədar 

tədbirlərin həyata keçirilməsindən ibarətdir. Fondun əsas missiyası yerli istehsalçılarla 

hökumət arasında əlaqənin yaradılmasıdır106.  

Fondun fəaliyyətlərinə ölkənin investisiya imicinin təkmilləşdirilməsi, bazar 

araşdırmaları, yerli və xarici investorlara müxtəlif xidmətlər, investorların cəlb edilməsi 

və onlarla danışıqların aparılması, investisiyalar və ixracat imkanları üzrə məlumat 

bazasının yaradılması, "Azərbaycanda istehsal olunub" ("Made in Azerbaijan") ticarət 

nişanının beynəlxalq səviyyədə təbliği və s. aiddir. AZPROMO xarici investorlara 

bütün aidiyyatı hökumət orqanları ilə danışıqlarda yeganə bələdçi kimi çıxış edir.  

AZPROMO bir sıra beynəlxalq investisiyaların təşviqi agentlikləri, ticarət palataları, 

dövlət qurumları və digər biznesin təşviqi institutları ilə yaxından əməkdaşlıq edir. 

Fond 37ölkənin 83 bu cür təşkilatı ilə əməkdaşlıq və tərəfdaşlıq üzrə memorandumlar 

imzalayıb.  AZPROMO-nun Gürcüstan, Avstriya, ABŞ, Almaniya və BƏƏ-də 

nümayəndəlikləri fəaliyyət göstərir. 

Təşkilatın  fəaliyyəti haqqında ayrıca hesabatı yoxdur. Onun fəaliyyəti haqqında 

məlumatlar İqtisadiyyat nazirliyinin illik hesabatında 1-2 səhifəlik məlumat kimi daxil 

edilir. Məsələn, nazirliyin 2015-ci il üçün hesabatında göstərilir: “2015-ci il ərzində 

AZPROMO tərəfindən Azərbaycanın ixrac və investisiya imkanlarının təşviqi, yerli 

şirkətlərin biznes əlaqələrinin daha da genişləndirilməsi və ölkə iqtisadiyyatına 

investisiya qoyuluşunun təbliği məqsədilə ümumilikdə 261 tədbir və ikitərəfli görüş (o 

cümlədən 177 Azərbaycanda, 84 xaricdə) təşkil olunmuşdur... 2015-ci ildə AZPROMO 

tərəfindən 30-dan artıq xarici şirkətin Azərbaycanda biznes mühiti, investisiya 

imkanları, prioritet olan iqtisadi sahələr, investisiya layihələri, yerli şirkətlər, 

qanunvericilik, vergi rejimi, gömrük rüsumları və digər bu kimi mövzularda olan 

sorğuları cavablandırılmış və dövlət orqanları və müvafiq sektorlarda fəaliyyət 

göstərən yerli şirkətlərlə görüşləri təşkil olunmuşdur. Onlardan 5 xarici şirkət müvafiq 

təşviq məlumatlandırma işlərindən sonra investisiya imkanlarının sonrakı müzakirəsi 

üçün Sumqayıt Kimya Sənaye Parkına yönləndirilmişdir”107. Qurumun ayrı-ayrı 

şirkətlərin oxşar suallarını hə dəfə ayrıca cavablandırmaq əvəzinə, belə suallar yaradan 

bütün məsələlər üzrə məlumatları ətraflı şəkildə izah verməklə saytda yerləşdirməsi və 

həmin məlumatların ölkədə həyata keçirilən iqtisadi islahatların sürətinə uyğun vaxtlı-

vaxtında yeniləməsi daha məqsədəuyğun olardı. 

Azərbaycan Respublikasının Kənd Təsərrüfatı Nazirliyi yanında Kənd Təsərrüfatı 

Layihələri və Kreditlərinin Idarə Edilməsi üzrə Dövlət Xidməti. Bu qurum  ölkə 

prezidentinin «Aqrar bölmədə idarəetmənin təkmilləşdirilməsi tədbirləri haqqında» 

                                                           
106 http://www.azpromo.az/1/az/  
107 http://economy.gov.az/images/pdf/hesabat-2015.pdf , səh. 39-40 

http://www.azpromo.az/1/az/
http://economy.gov.az/images/pdf/hesabat-2015.pdf


46 
 

2004-cü il 23 oktyabr tarixli Sərəncamı ilə yaradılıb. Dövlət Xidmətinin illik 2 faiz 

dərəcəsi ilə təqdim etdiyi vəsaitlə müvəkkil banklar 5 faizdən artıq əlavə faiz dərəcəsi 

tətbiq etmədən sahibkarlara və fermerlərə güzəştli şərtlərlə kreditlər ayırır. Qurum 

məbləği 1.0 min manata qədər (istifadə müddəti 2 ilədək) olan mikrokreditlər, məbləği 

20.0 min manatadək (3 ilədək) olan kiçik həcmli kreditlər, həcmi 50.0 min manatadək (3 

ilədək) olan orta həcmli kreditlər,  həcmi 200.0 min manatadək (5 ilədək) olan iri həcmli 

kreditlər verə bilər.   

Azərbaycan Respublikası Rabitə və Informasiya Texnologiyaları Nazirliyinin 

tabeliyində Informasiya Texnologiyalarının Inkişafı Dövlət Fondu. Bu qurum ölkə 

prezidentinin 2 aprel 2013-cü il tarixli fərmanı ilə yaradılıb və həmin fərmanla həm 

Fondun əsasnaməsi, həm də vəsaitlərindən istifadəsi qaydaları təsdiqlənib. Fondun 

vəsaitlərindən istifadə Qaydalarına görə, qurum İKT sahəsində fəaliyyət göstərən 

hüquqi şəxslərin nizamnamə kapitalındakı iştirak payını, o cümlədən səhmlərini 

almaqla müddətli investisiya qoyuluşu həyata keçirə, güzəştli kreditlər şəklində İKT 

sahəsində fəaliyyət göstərən sahibkarlıq subyektlərini maliyyələşdirə, innovativ və 

tətbiqi elmi-texniki layihələrə qrantlar verə bilər. Sahibkarlıq subyektlərinə Fondun 

vəsaitləri hesabına 50.0 min manatadək kiçikhəcmli (3 ilədək), 500.0 min manatadək 

ortahəcmli (5 ilədək), 5.0 mln. manatadək böyükhəcmli (10 ilədək) kreditlər verilə bilər.  

Bu vəsaitlər müvəkkil kredit təşkilatları (banklar) vasitəsilə sahibkarlıq subyektlərinə 

layihələr üzrə kredit və ya qrant kimi verilir 

Qaydalara əsasən, Fond prioritetlərinə uyğun olaraq müsabiqə əsasında fiziki və 

hüquqi şəxslərə qrantlar da verə bilər. Qrantlar kiçik, orta və böyük həcmli olmaqla 

maksimum 36 (otuz altı) ay müddətinədək ayrılır. Bir layihə üzrə qrant 

maliyyələşdirilməsinin həcmi 300.0 min manatdan çox ola bilməz.  

 “Aqrolizinq” ASC. Bu təşkilat ölkə prezidentinin "Aqrar bölmədə lizinqin 

genişləndirilməsi sahəsində əlavə tədbirlər haqqında" sərəncamı əsasında 2004-cü ildə 

yaradılıb. ASC-yə mineral gübrələrin, pestisidlərin, texnoloji avadanlıqların və kənd 

təsərrüfatı texnukasının, tinglərin, buğda toxumlarının, cins damazlıq heyvanların 

gətirilib istehsalçılara çatdırılması, həmçinin kənd təsərrüfatında aqro-texniki işlərin 

görülməsi kimi funksiyalar da həvalə edilib. 

"Azərbaycan İpoteka Fondu" ASC. Ölkədə əhalinin yaşayış şəraitini yaxşılaşdırmaq, 

mənzil tikintisinin səmərəli maliyyələşdirmə mexanizmini yaratmaq, bu sahədə 

formalaşan təklifin alıcılıq qabiliyyətli real tələbə uyğunlaşmasını təmin etmək və 

ipoteka kreditləşməsinə yerli və xarici investorları cəlb etmək məqsədi ilə "Azərbaycan 

Respublikasında ipoteka kreditləri sisteminin yaradılması haqqında" Azərbaycan 

Respublikası Prezidentinin 2005-ci il 16 sentyabr tarixli 299 nömrəli Fərmanına uyğun 

olaraq Azərbaycan Respublikasının Mərkəzi Bankı nəzdində Azərbaycan İpoteka 

Fondu  yaradılmışdır108. Fondun vasitəsilə yenidən maliyyələşdirilmiş ipoteka 

kreditlərinin məbləği 2007-ci ildə 47.0 mln. manatdan olubsa, 2016-cı ildə 704.0 mln. 

manat təşkil edib, yəni 15 dəfə artıb.   

                                                           
108 http://www.amf.az/az/view/pages/43/aif-haqqinda  

Ümumilikdə 2005-2016-cı illər ərzində Azərbaycan İpoteka Fonduna dövlət 

büdcəsindən 316,0 mln. manat vəsait ayrılmış və istifadə olunmuşdur109. 
 

Sənaye və texnologiya parklarının yaradılması. Ölkədə investisiya fəallığının 

artırılılmasına yönəlik daha bir addım sənaye və texnologiya parklarının, sənaye 

məhəllələrinin, habelə azad iqtisadi zonaların yaradılmasıdır.  Azərbaycan Respublikası 

Prezidentinin 24 aprel 2013-cü il tarixli (865 saylı) Fərmanı ilə "Sənaye parkları 

haqqında Nümunəvi Əsasnamə" təsdiq edilib.  Qanunvericiliyə uyğun olaraq, sənaye 

parklarında aşağıdakı stimullaşdırıcı tədbirlər tətbiq olunur: 

- Azərbaycan Respublikasının Vergi Məcəlləsinə və "Gömrük tarifi haqqında" 

Azərbaycan Respublikasının Qanununa uyğun olaraq, müvafiq icra hakimiyyətinin 

qərarı ilə yaradılan sənaye parklarının rezidentləri qeydiyyata alındıqları tarixdən 7 il 

müddətinə əmlak vergisindən, torpaq vergisindən, mənfəət vergisindən, istehsal 

məqsədilə idxal etdikləri texnikanın, texnoloji avadanlıqların və qurğuların idxalı 

zamanı ƏDV-dən və gömrük rüsumlarından azad olunurlar ; 

- sənaye parkının infrastrukturla təmin edilməsi; 

- torpaq sahəsinin icarə haqqının aşağı həddində müəyyən edilməsi; 

- güzəştli kreditlərin verilməsi; 

- inzibati prosedurların sadələşdirilməsi; 

- sahibkarlıq fəaliyyətinin səmərəli həyata keçirilməsi üçün xidmətlərin təşkili; 

- istilik və elektrik enerjisinin, suyun və qazın satışına, tullantı sularının axıdılmasına 

və məişət tullantılarının yığılmasına görə güzəştli tariflərin tətbiqi. 

Artıq Sumqayıt Texnologiya Parkı fəaliyyət göstərir, Sumqayıt Kimya Sənaye Parkı, 

Balaxanı Sənaye Parkı, Sumqayıt Yüksək Texnologiyalar Parkı, Mingəçevir Sənaye 

Parkı, Pirallahı Sənaye Parkı, Qaradağ Sənaye Parkı və s. yaradılmaqdadır. 

Sənaye məhəllələri və aqroparkların yaradılması. Ölkədə sənaye məhəllələrinin 

yaradılması Azərbaycan Respublikası Prezidentinin "Sənaye məhəllələrinin yaradılması 

və fəaliyyətinin təşkili haqqında" 2014-cü il 8 oktyabr tarixli 288 nömrəli Fərmanı ilə 

müəyyən edilib. Sənaye məhəllələrinin fəaliyyətinin təşkili və tənzimlənməsi işi 

"Azərbaycan İnvestisiya Şirkəti" ASC-yə həvalə edilib. Kiçik və orta sahibkarlığın 

dəstəklənməsi məqsədilə sənaye məhəllələrində aşağıdakı stimullaşdırıcı tədbirlər 

tətbiq olunur : 

- "Torpaq icarəsi haqqında" Azərbaycan Respublikası Qanununun 14-cü maddəsinin 

5-ci hissəsinə və "İcarə haqqında" Azərbaycan Respublikası Qanununun 8-ci 

maddəsinin 1-ci hissəsinin ikinci abzasına əsasən torpaq sahəsinin və tikililərin icarə 

haqqının aşağı həddə müəyyən edilməsi; 

- güzəştli kreditlərin verilməsi; 

- inzibati prosedurların sadələşdirilməsi; 

- sahibkarlıq fəaliyyətinin səmərəli həyata keçirilməsi üçün xidmətlərin təşkili. 

Hazırda Masallıda və Nefçalada sənaye məhəllələri yaradılmaqdadır.  

Qeyd etmək lazımdır ki, sənaye parkları, texnologiyalar parkları və sənaye məhəllələri 

haqqında nümunəvi Əsasnamələrə əsasən, dövlət mülkiyyətində olan torpaq 

                                                           
109 http://sai.gov.az/upload/files/ICRA-2016-SON_FINAL.pdf , səh. 336-337 

sahələrində sənaye parklarının və sənaye məhəlləsinin yaradılması, habelə 

texnoparkların yaradılması haqqında qərarlar mərkəzi icra hakimiyyəti orqanının və ya 

dövlət müəssisəsinin təklifi əsasında Azərbaycan Respublikasının Prezidenti tərəfindən 

qəbul edilir. 

 


